
КИРИШ  

ХХ ва XXI асрлар чегарасида бутун дунѐда юз берган оламшумул 

ижтимоий ўзгаришлар Уйғониш даврида вужудга келган цивилизация 

типидан инсоннинг кундалик ҳаѐтидан энг янги технологиялар, шу жумладан 

ахборот технологиялари кенг ўрин эгаллаши билан боғлиқ бўлган янгича 

типдаги цивилизацияга ўтиш билан тавсифланади. 

Бугунги кунда инсоният тараққиѐтида туб бурилиш юз бермоқда ва буни 

давримизнинг ижтимоий бўҳронларигина эмас, балки экологик ҳалокат, 

ресурсларнинг камайиши, гиѐҳвандлик балоси ва ҳоказоларда 

ифодаланаѐтган глобал инқироз ҳам тасдиқлайди, деган фикр ижтимоий 

онгдан янада мустаҳкам ўрин олмоқда. Одамлар ўртасидаги 

муносабатларнинг янгича типини, янгича ижтимоий қурилиш шаклини, 

ижтимоий дунѐда инсоннинг янгича мақомини топиш йўлидаги изланишлар 

билан тавсифланаѐтган глобал инқилоб кишилик тараққиѐтида янги босқич 

бошланганлигидан далолат беради.  

Тадқиқот мавзусининг долзарблиги. 

Давлатимиз мустақилликка эришгач, жамиятимизнинг барча жабҳаларида 

туб ислоҳотлар, шунингдек, шу асосда турли соҳаларда ривожланган 

демократик давлатлар даражасидаги юксак ахлоқли, маънан ва руҳан етук 

инсонни камол топтиришга қаратилган ўзгаришлар амалга оширилди. 

Ижтимоий ҳаѐтдаги ўзгаришларда ҳақиқий инсонпарварлик, ватанпарварлик 

мужассамланганлиги, маънавий-маърифий соҳаларда ҳам туб бурилишлар 

рўѐбга чиққанлиги бундан далолат беради. 

Ижтимоий-иқтисодий тараққиѐтнинг асосида инсон камолоти ѐтади. Инсон 

камолотининг асосий омили ва воситаси таълим-тарбиядир. Президентимиз 

Ислом Каримов таъкидлаганидек: “Юртига, ватанига муҳаббат, 

инсонпарварлик туйғулари халқимизнинг қон-қонига сингиб кетган азалий 

хусусиятдир. Ана шундай ноѐб инсоний фазилатларни асраб-авайлаш ва янада 

такомиллаштириш, фарзандларимизни озод ва обод Ўзбекистоннинг муносиб 

ўғил-қизлари этиб тарбиялаш масаласи маънавият соҳасидаги ишларимизнинг 

асосий йўналишини ташкил этмоғи керак”.
1
  

Инсон маънавий оламни ҳис-туйғулари, ақл идроки ва ирода ихтиѐри 

ѐрдамида ўзлаштириб боради. Шахс ҳис-туйғуларини шакллантириш ва 

тарбиялаш, нафосатка нисбатан меҳр уйғотиш бугунги куннинг долзарб 

муаммосига айланган.
2
   

Шунга кўра тадқиқотнинг долзарблигини қуйидаги жиҳатлар билан 

изоҳлаш мумкин:  

Биринчидан, шахс маънавий камолоти  жамиятимизнинг асосий 

мақсадларидан биридир. Миллий истиқлол мафкурасининг бош ғояси – озод ва 

обод ватан, эркин ва фаровон ҳаѐтни таъминлашга хизмат қилади;  

Иккинчидан, шахс маънавий камолотини билиш, идрок этиш инсон бадиий 

эстетик тафаккурини ўстиради. Шахс маънавий камолоти  жараѐнини ўрганиш, 

баҳолаш, ибратли томонларини кўрсатиш ҳозирги давр шахсини комил инсон 

қилиб шакллантиришда алоҳида ўрин эгаллайди; 

Учинчидан, миллий истиқлол ғояси ва мафкуравий жараѐнларнинг 

маънавий соҳадаги асосий вазифаларидан бири аждодларимизнинг илғор 

қарашларини, инсонийлик моҳиятини кенг жамоатчиликка тушунтириш 

борасидаги ишларни давом эттириш, токи бу қарашлар халқимизнинг минг 

йиллик тарихи, бугунги маънавий ҳаѐтимизнинг ҳам асоси экани ѐш авлод 

онгига сингиб борсин; 

Тўртинчидан, шахс тарбияси, инсоннинг нафақат жисмоний ва ички руҳий, 

балки маънавий-руҳий дунѐсини ҳам  мукаммал тарбиялашга – яъни комил 

инсон бўлишига эришиш учун хизмат қилади;   

Мазкур шахс маънавий камолотида инсоннинг ноѐб руҳий заҳираларидан 

фойдаланиш орқали шахснинг ички кечинмалари, юксак гўзал ҳис-туйғуларини 

                                                           

1
 Каримов И.А. Истиқлол ва маънавият. –Т.: Ўзбекистон, 1994. 160-бет. 

2
 Ҳусанов Б.Э. Шахс ва жамият муносабатларида гўзалликнинг намоѐн бўлиш хусусиятлари. Фалсафа 

фанлари номзоди, дисс. Автореферати. –Тошкент, 2002, 4 бет. 

яхшилик, эзгулик томон ўзгаришини тарғиб қилиши алоҳида эътиборга 

лойиқдир. 

Муаммонинг ўрганилинганлик даражаси.  

Шахс маънавий камолотининг улкан фалсафий-эстетик мероси замирида 

вужудга келган асарлар ниҳоятда кўп. Бугунги кунда шахс маънавий 

камолотининг мазмун-моҳияти, ахлоқий-эстетик ғоялари файласуфлар, 

адабиѐтшунослар, тарихчилар, шарқшунослар ва дин арбоблари тарихчи 

олимлар томонидан ўрганилган. 

Нафосат муаммоси файласуф, адабиѐтшунос, санъатшунос олимлар 

томонидан ҳозирга кадар ўрганиб келинади. Хусусан, нафосатнинг назарий 

ва амалий таҳлили, маънавий ва ахлоқий моҳияти, ижтимоий ва сиѐсий 

аҳамиятини очиб беришга қаратилган тадқиқотлар шулар жумласидандир. 

Умуман олганда, нафосат муаммосини ўрганишга доир тадқиқотларни асосан 

икки гуруҳга ажратиш мумкин.  

1.Нафосатни назарий жиҳатдан тахлил этишга қаратилган тадқиқотлар.  

2.Нафосатнинг амалий томонларини очиб берувчи тадқиқотлар. 

Шулардан келиб чиккан холда нафосат муаммосини ўрганишга доир 

тадқиқотларни қуйидагича туркумлаштириш мумкин. 

1. Эстетика   тафаккур   тарихида   нафосатнинг   ўрнини   умумий 

жихатдан      тадқиқ     қилишга     қаратилган     изланишлар.      Бу     борада 

М.Овсянников,   Л.Коган  сингари  рус  олимларининг  асарларини  келтириш  

мумкин
1
. Жумладан,  М.Ф.Овсянниковнинг илмий изланишларида эстетик 

тафаккур тарихи умумий тарзда ўрганилган. 

2. Санъат, адабиѐт ва маданият фалсафасида нафосатнинг тахлили 

масалаларига    бағишланган    тадқиқотлар.    Бу    тадқиқотларнинг   умумий 

аҳамияти шундаки, санъатда бадиий қиѐфа яратиш, ижодкор масъулияти ва 

санъатнинг    миллий    хусусиятларини    нафосат    билан    боғлиқ    тарзда 

ривожланишининг ўзига хос ифодаларини кўриш мумкин. Бу борада ўзбек 

                                                           

1
 Овсянников М. История эстетической мысли. -М.: 1984; Коган Л.С. Эстетика  как философская наука. 

1997. 

эстетик олимлари Т.Маҳмудов, Э.Умаров, М.Абдуллаевларнинг илмий 

изланишларини алоҳида таъкидлаш мумкин
1
. 

3.Нафосатнинг миллий ва умуминсоний қадриятлардаги инъикоси ҳамда   

шахс   маънавий   камолотидаги   аҳамиятига оид  изланишлар.    Э.Юсупов,  

Қ.Назаров, М.Нурматовалар  каби олимларнинг тадқиқотлари
2
. 

Тадқиқотнинг мақсади: шахс маънавий камолоти ва бу жараѐнда эстетик 

маданиятнинг ўрни, ўзига хос хусусиятларини талқин ва тадқиқ этиш. 

Тадқиқотнинг вазифалари:  

- шахс маънавий камолоти  ва унинг эстетик тафаккур тарихида тутган 

ўрнини аниқлаш;  

- шахс маънавий камолотидаги асосий йўналишларнинг эстетик 

хусусиятларини ўрганиш; 

- шахс маънавий камолотида нафосатнинг ахлоқий-эстетик мазмуни; 

- баркамол инсон шаклланишида шахсни эстетик тарбиясига доир 

қарашларнинг аҳамиятини ѐритиб бериш; 

Тадқиқотнинг методлари. БМИда тарихийлик ва мантиқийликнинг ўзаро 

боғлиқлиги, объективлик, тизимлилик ва қиѐсий тахлил методларидан 

фойдаланилди.  

Мавзунинг илмий янгилиги. 

- шахс маънавий камолоти  моҳиятига фалсафий ѐндошувнинг ўзига 

хослиги илмий хужжат ва манбаларга таянган ҳолда ѐритиб берилди, шахс 

маънавий камолоти  нафосатшунослик нуқтаи назарида тушунча тамойиллари 

тахлил қилинди. Шунингдек, нафосат ва уни эстетик талқини, шахс маънавий 

камолотидаги эстетик маданиятнинг ўрнига оид фиклар баѐн этилди. 

                                                           

1
 Махмудов Т. Эстетика и  духовные ценности.-Т.:  1993: Умаров Э. Эстетика.-Т.: Узбекистон, 1995; 

Абдуллаев М. Эстетическая культура.-Т.: Фан, 1991 
2
 Юсупов Э. Инсон камолотининг маънавий асослари.-Т.: Университет, 1998; Назаров К. Аксиология: 

қадриятлар фалсафаси.-Т.: Маънавият, 1998; Нурматова М. Шахс камолотида ахлоқий ва эстетик маданият.-

Т.: 2008. 

- шахс маънавий камолотидаги эстетик маданиятнинг хусусиятлари тадқиқ 

қилинди. Шахс маънавий камолотида ифодаланган эстетик маданиятнинг 

ҳозирги кундаги аҳамиятига доир таклиф-тавсиялар ишлаб чиқилди.  

БМИ натижаларининг амалий аҳамияти. Шахс маънавий камолотининг 

эстетик муаммоларини ўзига хос хусусиятларини очиб бериш ѐшларни 

тарбиялашда, улар орасидаги тарғибот ишларида, шахсни шакллантиришда қўл 

келиши мумкин. Шунингдек, БМИда амалга оширилган хулосалар шахс 

маънавий камолотидаги эстетик маданиятни холисона, фалсафий ўрганиш 

мамлакатимизда шу борада олиб борилаѐтган кенг кўламли тадқиқот ишларини 

илмий-назарий нуқтаи назардан бойитиш ва ривожланишига ѐрдам беради.  

БМИнинг амалий аҳамияти. Шахс маънавий камолотидаги эстетик 

маданиятнининг муаммоларини ўзига хос хусусиятларини очиб бериш ѐшларни 

тарбиялашда, улар орасидаги тарғибот ишларида, шахсни шакллантиришда қўл 

келиши мумкин.  

БМИнинг тузилиши ва ҳажми. БМИ: кириш, уч боб, хулоса ва 

фойдаланилган адабиѐтлар рўйхатидан иборат. Унинг умумий ҳажми 70 

саҳифани ташкил қилади.  

I-БОБ. ШАХС МАЪНАВИЙ КАМОЛОТИ    

 

1.1.Фалсафада шахс тушунчаси. 

 

Инсон ўзининг моҳиятига кўра биоруҳий ижтимоий мавжудотдир. 

Инсон моҳиятини бундай тушуниш унинг мавжудлиги ва ҳаѐт кечиришининг 

қатор жиҳатларини назарий таҳлил этишга имкон беради. Инсонда ирсийлик 

ва ўзгарувчанлик, унинг жамиятдаги ҳаѐти билан табиатга мансублиги 

нисбати, ўз турмуш шароитларини ярата олиш қобилиятига асос бўлган 

ижтимоий имкониятлар нисбати ва ҳоказолар шулар жумласидандир. 

Гарчи инсонлик сифати моддий ва маънавий томонларнинг 

яхлитлигидан иборат бўлсада, у қайси томондан ѐндашишга кўра хилма-

хиллик ва бетакрорликка эга. Буни биологик тур сифатидаги инсон зотига 

ҳам, ҳар бир алоҳида олинган кишига нисбатан ҳам айтиш мумкин. Умуман 

олганда, инсоннинг бетакрорлиги оламда фақат унга хос белги эмас. Истаган 

нарса, ҳодиса ва воқеа бетакрордир. Бироқ инсондек олий даражада 

ривожланган мавжудотда бетакрорлик ҳам юксак даражада намоѐн бўлади. 

Инсоннинг илк аждодларидан бошланган бу бетакрорликнинг энг узоқ 

кечган даври ибтидоий жамоа босқичига тўғри келади. Фалсафа ва фанда бу 

босқични индивид (лотинчада individum - бўлинмас дегани) тушунчасида 

ифодалаш қабул қилинган. Инсон индивид босқичида ўзининг жисмоний 

мавжудлигини таъминлашни биринчи ўринга қўяди. Ҳар бир индивид ўз 

ички дунѐси билан банд, унинг мустақиллиги эса ўзи мансуб бўлган уруғ 

жамоаси билан чекланган бўлади. Бундай бўлиши табиий ҳамдир. Чунки 

индивиднинг барча эҳтиѐжлари фақат уруғ орқалигина қондирилиши 

мумкин. Уруғ эса инсоният илк жамияти тизимидаги ягона умумийликдир. 

Индивид уруғ ҳаѐти, жамоаси билан бирлашиб кетган. Уруғ аъзолари эса 

ўзларининг мақсад ва манфаатларини ажратмаган. 

Уруғ жамоасининг емирилиши билан аста-секин ижтимоий меҳнат 

тақсимоти, хусусий мулкчилик ва бир хотинликка асосланган оиланинг қарор 

топиши инсон ривожланишида индивиддан юксак бўлган янги босқич келиб 

чиқишини таъминлади. 

Инсоннинг индивид босқичи ибтидоий жамоа тузуми даврига тўғри 

келишидан унинг кейинги ривожланиши такрорий, алоҳидаликсиз кечади, 

деган хулосага келмаслик керак. Булар ҳамма вақт объектив равишда инсон 

сифатларининг муҳим хусусиятларини ифодачиси бўлиб қолаверади. Янги 

босқичда ҳам инсонлар мустақил фаолият кўрсатувчи мавжудот сифатида 

бир-биридан индивидуаллиги билан фарқланади. Индивидуаллик 

тушунчасида ҳар бир инсон ҳаѐти, фаолиятининг барча соҳаларида намоѐн 

бўладиган ўзига хосликлар ифодаланади. Моддий ишлаб чиқаришни амалга 

ошириш жараѐни, сиѐсий вазифаларни ҳал этиш йўллари, маълум объектнинг 

санъат асарларида-ги турли-туман талқини ва ҳоказолар пировард-натижада 

ижрочиларнинг та-ланти, ташкилотчилиги, ўз бурчларига фидоийлиги каби 

кўплаб хусусиятларига боғлиқ бўлади. Индивидуалликда ижобийлик ўз 

аксини топади. Унинг қарама-қарши муқобилини индивидуалликда 

ифодалаш қабул қилинмаган. Масалан, ўзи нўноқ ѐзувчининг индивидуал 

хусусиятлари тўғрисида махсус гапирилмайди. 

Индивидуаллик алоҳида олинган инсоннинг аниқ хатти-ҳаракати, 

малакаси, лаѐқати, одат ва кўникмаларини ифодалайди. Унинг мазмуни ўрта 

арифметик даражада олинган инсон сифатларидан ҳамма вақт ортиқлиги 

билан ажралиб туради. Гап шундаки, индивидуалликда инсоннинг ҳам ташқи 

ва ҳам ички бетакрор хусусиятлари жамланган бўлади. Шунга кўра ҳам бу 

хусусиятлар йиғиндиси ўртача одам сифатлари йиғиндисидан доимо ортиқ 

бўлади. Буни ижтимоий тарих мисоллари етарлича тасдиқлайди. Масалан, 

Ўзбекистонда IХ - XV асрларда яшаган мутафаккирлар фалсафа, фан, дин ва 

санъатда шундай янгиликларни бердики, булар нафақат ўз даври учун юксак 

равнақни билдирди ва яна ундан кейинги даврларда ҳам кўпгина халқлар, 

хусусан оврўпаликлар тафаккури ривожланиши учун зарур туртки бўлди. 

Шу муносабат билан инсон индивидуаллиги хусусиятларининг намоѐн 

бўлиши шарт-шароитлари масаласини мулоҳаза қилиш зарурияти туғилади. 

Юқоридаги мутафаккирларни табиат шунчаки яратмаган, балки муайян 

ижтимоий тарихий эҳтиѐж шакллантирган. Араб-ислом халифатчилиги, 

сомонийлар, ғазнавийлар, хоразмшоҳлар ва, ниҳоят темурийлар давридаги 

марказлашган давлатчилик, иқтисодий, маданий ривожланишга ҳомийлик 

қилиш ва ҳоказолар буюк тафаккур соҳибларини етиштирди. Улар ўз 

навбатида инсон индивидуал имкониятлари қанчалик катта эканлигини 

намойиш қилдилар. 

 «Шахс» тушунчасида
1
 даставвал инсоннинг жамиятда тутган ўрни ва 

бажарадиган вазифалари ифодаланади. Шунга кўра, жамиятни ўрганадиган 

барча фанлар доирасига ҳам шахс масалалари киради. Хусусан, инсон 

танасининг тузилиши ва фаолиятини ўрганадиган биология ва бошқа 

фанлардан фарқли ўлароқ жамиятшунослик, руҳшунослик, таълимшунослик 

каби қатор фанлар уни шахс сифатида олиб текширади. 

Муайян маънода шахс-яхлит жамиятнинг алоҳида олинган ажралмас 

бўлагидир. Унда даставвал мавжуд ижтимоий муносабатлар жамулжам 

бўлади. Лекин бу ўринда шахс билан жамият айнанлиги тўғрисида 

гапиришга асос йўқ. Ибтидоий тузум содда жамоачилигининг инқирозга юз 

тутиши туфайли кишилар бир-биридан «ички» дунѐси ва ижтимоий 

манфаатлари билан ўзаро фарқланиб, шахс босқичига кўтарилиб борадилар. 

Бунинг натижасида эса  шахс билан жамият манфаатлари нисбати масаласи 

кун тартибига қўйилади. 

Шахснинг жамият билан муносабатлари ўзига хос жиҳатларга эгадир. 

Шахснинг ўзлиги даставвал, унинг муайян даражадаги мустақиллигидир. У 

ўзининг шу ҳолати билан ижтимоий фаолиятнинг барча соҳаларида иштирок 

этади. Албатта, гап бу борада етук шахс тўғрисидадир. Лекин янги туғилган 

чақалоқнинг шахс бўлиши имконияти фақат жамиятда воқе бўлади. Демак, 

шахсни жамият вояга етказади. Чақалоқдаги инсоний имкониятлар жамият 

муҳити таъсирида амалга ошиб, ўз такомилига эришади. 

                                                           

1
 Фалсафа. Ўқув қўлланма. Э.Юсупов таҳрири остида. –Т.: 1999. 232 бет. 

Инсон шахсининг шаклланишидаги биринчи босқич-оиладир. Оила 

биоижтимоий сифатга эга бўлган тузилма сифатида жамиятнинг барқарор 

дастлабки бўғиндир. Гўдак оилада илк бора ижтимоий-маданий 

қадриятларни ўзлаштиради ва улар заминида фаоллигини ошириб боради. 

Мактаб, турли ижтимоий гуруҳлар (масалан, тенгдошлари, спорт уюшмалари 

ва бошқалар) билан мулоқот давомида маданий идеаллик қарор топиб, шахс 

шаклланишининг муҳим жиҳатига айланади. 

Ҳар қандай жамият маданиятида инсон шахсининг етуклиги даражаси 

тўғрисидаги тасаввурлар ишлаб чиқилган. Масалан, юнон маданиятида ақлий 

баркамолликка эришган шахс идеали илгари сурилган бўлса, Шарқ 

маданиятида инсоннинг доно, ботир, камтар ва одиллик каби ақлий, ахлоқий, 

жисмоний сифатлари идеал ҳисобланган. Саноатлашган жамиятлар 

ривожланиши шароитларида ишбилармон, тадбиркор инсон шахси идеали 

марказий ўрин тутади. 

Шахснинг маданий идеали у мансуб бўлган миллат, ижтимоий гуруҳда  

амалда бўлган қадриятлар доирасида шаклланади ва ривожланади. Бу ерда 

шуни таъкидлаш жоизки, шахснинг идеали миллат ѐки ундаги турли 

гуруҳлар учун типик бўлган идеалдан фарқ қилинмоғи лозим. Бу типдаги 

идеал одатда болаликдан қарор топади. Маданий идеалда эса жамият 

ривожланиши ўз аксини топган бўлади. Шунга кўра, шахснинг маданий 

идеали унинг жамият ҳаѐтининг турли соҳаларидаги фаолияти мотивлари ва 

мақсадини ўз ичига қамраб олади. 

Шахс ўзининг маданий идеалини рўѐбга чиқариши учун турли-туман 

ижтимоий гуруҳлар доирасида муайян ўринга эга бўлиши ва муайян 

вазифаларни, ролларни бажариши лозим. Булар эса шахснинг фаоллиги   

туфайли юз беради. 

Фаоллик жамият ва шахснинг объектив эътиѐжлари билан тақозоланган 

бўлиб ҳаѐт фаолиятининг барча жиҳатларини қамраб олади ва ҳар қандай 

кўринишида ҳам ҳаракат қилишдан бошланади. Бу ҳаракат тизимида шахсни 

ўраб турган муҳит талаби ва эҳтиѐжларини ҳисобга олиш муҳимдир. Бунинг 

сабаби шундаки, шахс бажарадиган вазифалар шунчаки ихтиѐрий танлаб 

олинган эрмак бўлмай, балки у аъзо бўлган жамоа гуруҳларда қабул 

қилинган стандартларга мувофиқ бўлиши лозим. Бошқача қилиб айтганда 

ҳар бир шахс жамоа ва гуруҳлар доирасида муайян ижтимоий вазифани адо 

этади. Шахснинг ижтимоий ўрни бу бошқалар манфаатини ҳам ҳисобга олиб 

барқарор ҳаракат қилишдир. 

Шахснинг вазифаси ва ўрни тўғрисидаги масала ўз ичига белгилаб 

қўйилган ҳуқуқ ва мажбуриятларни ҳам олади. Буларда жамият таркибий 

қисмларини ташкил этган ижтимоий гуруҳ аъзолари риоя қилиши зарур 

бўлган қоидалар белгиланган. Гуруҳда қабул қилинган қонунларга кўра ҳар 

бир шахс бошқалар билан тегишли ҳуқуқий муносабатда бўлиши керак. 

Мажбуриятлар эса шахснинг ўзи мансуб бўлган гуруҳда эгаллаб турган 

вазифасига мувофиқ келадиган хатти-ҳаракатлар қилишидан иборат бўлади. 

Бошқача қилиб айтганда шахснинг ижтимоий вазифаларни бажариши - бу 

фақат унга хос бўлган шахсий сифатларини ҳам намоѐн этишидир. Масалан, 

раҳбар (лидер) вазифасини бажариш учун шахс иродали, дадил, ўзига 

ишонган бўлиш билан бирга ҳормай-толмай ишлаши, фидоийлик кўрсатиши 

лозим. Шунингдек, ўқувчи, ўқитувчи, ота-она, ҳарбий хизматчи, жамоат 

арбоби ва бошқаларнинг ҳам бажарадиган ўз вазифалари мавжуддир. 

Ижтимоий ryруҳлap ўз аъзоларининг хатти-ҳаракатларини ҳеч вақт 

назоратсиз қолдирмайди, балки уларни доимо баҳолаб боради. Бу эса 

шахслардан ўз ижтимоий  масъулиятига жиддий муносабатда бўлишни талаб 

этади. Айни вақтда вазифаларнинг бажарилиши ғоят мураккаб кечади. 

Бунинг сабаби жуда кўп омилларнинг амал қилишидадир. Шахсларнинг 

жисмоний жиҳати, қобилияти, ақл-заковати ва бошқалар уларнинг айни шу 

ўринга лойиқ ѐки аксинчалигини белгилайди. Агар шахс ноѐб хусусиятларга 

эга бўлса, бу унинг ишини анча осонлаштиради. Гуруҳларнинг ички 

тузилиши, ташкилий уюшганлиги ҳам шахс ижтимоий ўрнини намоѐн 

этишига таъсир этмай қолмайди. 

Шахснинг шаклланиши, унинг сифатлари қарор топишида у 

интиладиган маданий-ижтимоий идеаллар ва бажариши лозим бўлган 

вазифаларининг ҳам ўрни каттадир. Буларни фалсафада инсоннинг 

ижтимоийлашуви (социализация) йўли билан шахсга ўтиши деб аташ қабул 

қилинган. 

Ижтимоийлашув натижасида инсоннинг био ва руҳий жиҳатларига 

мақсадга мувофиқ  оқилона таъсир ўтказилади. Бунинг оқибатида инсон 

шахси қарор топишининг иккинчи томони - унинг субъектив «МЕН»и ҳам 

шаклла-нади. Шахснинг «МЕН»и ота-оналар, қариндош-уруғлар, таниш-

билишлар, маҳалла-куй ва бошқалардан ўзлаштирадиган сифатларидир. Бу 

сифатлардан аниқ олинган жойи ва вақтига кўра ижобий ѐки салбий шахсий 

хусусиятлар шаклланиши мумкин. Биринчи ҳолда (ижобийликда) шахсда ўзи 

тўғрисида одиллик, эпчиллик, қобилиятлилик, уддабуронлик каби 

тасаввурлар туғилса, иккинчисида унинг лаѐқатсизлиги, ношудлиги, 

заифлиги каби хусусиятлари қарор топиши мумкин. Албатта, бу хусусиятлар 

инсон субъектининг ўз «МЕН»и тўғрисидаги фикрларидир. Уларнинг 

воқеаликка мувофиқ келишлиги, яъни хақиқийми ѐки йўқлиги масаласини 

ҳам назардан қочирмаслик лозим. 

Субъектив «МЕН» юзага келиши билан нисбий мустақиллик тарзини 

олади ва шахс сифатларида зарур ўринга эга бўлади. Шу билан бирга шахс 

«МЕН»и доирасида унинг иккинчи бир жиҳати - бошқаларнинг бу «МЕН»га 

бўлган муносабатига жавоблари масаласи ҳам фарқланади. «МЕН»нинг бу 

жиҳати «ўзга МЕН» бўлиб, унда аниқ олинган шахснинг хатти-ҳаракатлари, 

фикр-ўйи, сиѐсий мавқеи, турмуш тамойиллари ва ҳоказолар тўғрисида 

жамоатчилик фикрларини ҳисобга олиш (ѐки олмаслик) билан боғлиқ 

қарашлар ифодаланади. 

«Ўзга МЕН» қуйидаги ҳолатлардан ташкил топади. Булар - 

бошқаларнинг айни шу шахс тўғрисидаги қарашлари асосидаги фикрлар; 

айни шу шахснинг хатти-ҳаракати ва фаолиятини бошқалар томонидан 

баҳолаш билан боғлиқ фикрлар; бошқаларнинг қарашлари ва берган 

баҳоларига жавобан қониқиш, ғурур, ўзига ишончининг кучайиши, ўзини 

бекаму-кўст деб ҳисоблаш, уялиш, афсусланиш, эҳтиѐткорликка мойиллик 

каби ҳолатлардир. Шахснинг субъектив «МЕН»и билан унинг тўғрисидаги 

«ўзга МЕН» бир-бирини тўлдиргандагина инсоннинг ижтимоий табиати 

ҳақидаги фикрлар ҳам тўлароқ бўлади. «МЕН» инсон шахсининг ички 

муайянлигини ифодалайди ва моҳиятан унинг белгиловчисидир. Унда 

шахснинг ўз-ўзини англаши, феъл-атвори ва иродаси-нинг манбаи 

жамлангандир. Шахс «МЕН»и инсоннинг у ѐки бу йўналишдаги фаолияти 

билан боғланиб, ўзининг турли-туман қирраларини намоѐн қилади. Улар энг 

умумий тарзда қуйидагилардир: 

-Ўз-ўзини англаш - бу шахснинг объектив воқеликка нисбатан турли 

даража ва шаклларда ифодаланадиган хатти-ҳаракати, ҳис-туйғулари, фикр-

ўйлари, манфаати, ўзи аъзо бўлган энг оддий гуруҳдан жамиятгача бўлган 

барча босқичлардаги ўрни ва ҳоказоларни билиб олганлигидир. Бунинг 

натижасида шахснинг турмуш фаолиятини оқилона бошқариши йўлга 

қўйила-ди. Ўз навбатида ўз-ўзини бошқариш негизида шахснинг ўзини 

такомиллашти-риш, рўѐбга чиқариши таъминланади.  

-Рефлексия (лотинчада reflexio - орқага қараш). У шахс ўз фаолиятини, 

маънавий оламини таҳлил объекти сифатида олишидир. Унда шахс ўз 

маънавиятининг ўзига хос жиҳатларини билиши, ўз ҳаракатларини мулоҳаза 

қилишга интилишини ифодалайди.  

-Дунѐқараш. Шахс ўз борлиғининг табиати ва маъноси, уни ўраб турган 

оламнинг моҳияти, мазмуни ҳолати тўғрисидаги маълум бир мақсадга 

йўналтирилган, эътиқодга айланган, турмуш эҳтиѐжлари билан узвий 

боғланган назарий-умумий қараш-ларнинг йиғиндисидир. Дунѐқараш, энг 

аввало олам ҳақидаги яхлит илмдир. Шахс билиш жараѐнида ўз фаоллигини 

намоѐн этиб, дунѐқарашида воқеликни нафақат қандай бўлса ўшандай акс 

эттиради ва яна уни муайян тарзда баҳо-лайди. Демак, шахснинг билими 

унинг маънавий дунѐсини бойитади, билим - баҳо ва билим муносабат эса 

унинг ижтимоий мавқеи ва турмуш тамойилла-рини  шакллантиришга кўмак 

беради. Булардан кўринадики шахс дунѐқараши фақатгина билимлардан 

иборат бўлмай, балки унинг воқеликка муносабатини ифодалайдиган 

эътиқодлар тизими ҳамдир. Шахс дунѐқарашига мувофиқ, мантиқан изчил, 

тараққийпарвар, ақл зиѐсидан ўтган (рационал) ѐки фанга зид (иррационал), 

реакцион бўлиши мумкин. 

Эркинлик фалсафада бутун ижтимоий тарих давомида инсоният ва 

инсон шахси ҳаѐтининг ўткир муаммоларидан бўлиб келди. Чунки эркинлик 

ижодий яратувчи, фаол, ўз олдига қўйган мақсади сари ҳаракат қилувчи 

инсоннинг эҳтиѐжи бўлиб, унинг табиати билан боғлиқдир. 

Инсон ҳаѐти ғоят мураккаб алоқадорликлар ва ўзаро тақозоликлар 

орқали кечиши, муносабатлари ғоят хилма-хил соҳаларда намоѐн бўлиши 

туфайли унинг эркинлиги ҳам кўп қирралидир. Фалсафа тарихида эркинлик 

нима деган саволга берилган жавоблар ичида даставвал уни воқелик - олам 

ривожланиши-нинг заруриятлари билан боғлаш кўзга ташланади. 

Дарҳақиқат, заруриятнинг ўзи нима? Зарурият деганда уни тақдир 

тақозоси (диний қарашлар), воқелик ривожланишнинг пировард натижада 

қонуний, зарурий ҳолда юз бериб ўзига йўл топиб олиши (материалистик, 

детерминистик қарашлар), маънавий ривожланиш ифодаси (турли 

психологик ва субъектив йўналишдаги фалсафий қарашлар) каби тарзларда 

талқин этилади. Бу қарашларда, албатта, муаммонинг муайян жиҳатлари ўз 

ифодасини топгандир. Лекин шуни алоҳида айтиш керакки, масала 

антиномия (лотинча antinomia - қонундаги зиддиятлилик дегани) 

кўринишида қўйилмаслиги лозим. Балки масала эркинлик ва зарурият 

бирлигида, улар нисбатининг энг умумий жиҳатларини аниқлаш тарзида 

олиниши мумкин. Бу эса аниқ тарихий ѐндашувни тақозо қилади. 

Кишилар кундалик ҳаѐтларида турлича кўринишлардаги заруриятга дуч 

келиб туради. Улар ўз фаолиятларининг объектив шароитларини танлаб 

олишда ўз билганларича иш кўра олмайдилар, балки айни шу шароитлар 

талабларидан келиб чиқиб ҳаракат қиладилар. Шу билан бирга зарурият 

қонунларининг амал қилиши автоматик тарзда ҳар бир аниқ олинган 

ҳодисада рўй бермай, балки ҳийла катта ҳодисалар доирасида, уларнинг 

ўзгариши ва ривожланишида намоѐн бўлади. Кишилар зарурият кетидан 

шунчаки эргашиб юрмайдилар, улар зарурият қонунлари талабларига ѐ турли 

даражада мослашадилар, ѐ имкони бўлган ҳолларнинг барчасида бу 

талабларга қарши турадилар. Ана шу ўринда кишилар эркинлигининг 

ифодаланиши учун двстлабки шароитлар яратилади. Натижада ҳар бир киши 

у ѐки бу қарорни қабул қилиши, ўз ҳаракатларини амалга ошириши мумкин. 

Бунда, биринчидан, инсоннинг эркинлиги нафақат ташқи омиллар билан 

балки, ички интилишлар билан ҳам тақозо қилинади. Иккинчидан, шахс 

ўзига кўрсатилаѐтган ҳар бир таъсирга фикран турлича жавоб бера олади. 

Шунра кўра, битта сабаб билан қатор оқибатларни юзага келтирса бўлади. 

Шахснинг мақсадга мувофиқ фаолияти жараѐнида унинг эркинлиги 

иқтисодий, сиѐсий ва маънавий соҳаларда намоѐн бўлади, у турли 

босқичларни - эркинликни субъектив англаб олишдан тортиб, то уни 

объектив амалга оширишгача бўлган босқичларни босиб ўтади. Чунончи 

шахс ўз фаолияти мақсадини илгаридан белгилаб олиш имкониятига ҳам эга. 

Чунки ҳар қандай аниқ вазиятда ҳам бир нечта имкониятлар мавжуд бўлади. 

Бундай бўлмаган шароитларда, яъни оқилона муқобиллик етишмай турганда 

ҳам шахс ўз эркинлиги доирасида юз бериши мумкин бўлган салбий 

оқибатлардан ўзини четга олади. 

Шахс танлов эркинлигининг инсоният дунѐсида тутган ўрнини жонли 

табиатдаги объектив сараланиш билан қиѐс этиш мумкин. Булар ўртасидаги 

фарқ шундан иборатки, табиий сараланиш бу - объектив жараѐн. Инсоннинг 

танлов эркинлиги эса амалий хусусиятлар ифодаси бўлиб ҳам субъектив ва 

ҳам объектив табиатга эга. Танлов эркинлиги туфайли инсоният жамияти 

ривожланишининг истаган босқичида ва истаган жойида яратилган моддий 

ва маънавий қадриятлар ўрганилиши, ўзлаштирилиши ва ижодий 

такомиллаш-тирилиши мумкин. 

Инсон шахсининг бу жиҳати фақат индивидуал табиатга эга бўлмай, 

балки ялпи ижтимоий жиҳатларда ҳам кўринади. Яъни, шахсларгина эмас, 

балки катта ѐки кичик эл-элатлар, миллатлар ва халқлар ҳам ўз тақдирларига 

тегишли ҳолларнинг барчасида ижтимоий танлов эркинлигига эгадир. Лекин 

булар шахс ва ижтимоий кучлар жамият соф субъективлигининг натижаси 

эмас, балки пировардида объектив тақозоланганлиги оқибатидир. 

Шахс эркинлиги индивидуал сезги, субъектив эркинлик сифатида 

мақсадли танлов қилишдан бошлансада, инсоннинг табиатан фаоллиги 

туфайли юқорироқ босқичларда - мақсадга эришиш учун танланган 

воситаларни ишлатиб, муайян хатти-ҳаракатлар қилишда (объектив 

эркинликда) ниҳоясига етади. 

Эркинликнинг субъектив ва объектив ифодаланишларида ундаги ички ва 

ташқи томонларнинг хусусиятлари, ўзаро боғлиқлиги ва муҳим фарқларини 

пайқаш қийин эмас. 

Шахс эркинлигининг ички томони белгиловчи ва тузилишига кўра анча 

мураккаб бўлиб, асосий унсурлар сифатида мақсад ва воситаларни танлаш, 

амалга ошириш учун зарур бўлган вазиятларни билишни, бу билинган, 

ўзлаштирилган ташқи заруриятни ички эътиқод билан мувофиқлаштириб 

олиш ва, ниҳоят, ўзлигини тўла намоѐн этиш кабиларни ўз ичига олади. 

Булар алоҳида олинганида ҳам, биргаликда олинганида ҳам нисбий мустақил 

тарзда мавжуддир. 

Ташқи эркинлик - бу даставвал мавжуд ижтимоий муносабатлар 

тизимида шахс борлиғининг ўрни ва аҳамиятини ифодаланиши, унинг ички 

эркинлиги-нинг ҳиссий-буюмлашган тарзда намоѐн бўлишидир. Бунда охир-

оқибатда ша-хс билан жамият манфаатларининг нисбати масаласи марказий 

ўринда туради. 

Маълумки, инсоният жамияти жонли олам тизимида ҳозиргача маълум 

бўлган энг юксак босқичдир. Шунга кўра ҳар бир шахснинг жамият билан 

алоқаси тўғрисида гарчи объектив равишда гапириш мумкин бўлса-да, 

олинадиган натижа ғоят умумий ва мавҳумдир. Бундан ташқари жамият ҳам 

зинапоя шаклидек моддий ва маънавий тузилмаларнинг йиғиндисидан 

ташкил топган. Шахсга энг яқин турган «зинапоя устуни» - бу айни шу шахс 

бевосита аъзо бўлган, оила, ўқув юрти, меҳнат жамоаси сингари бирламчи 

жамоалардир. Улар шахс билан жамият ўртасида боғловчи бўғин бўлиб 

томонлар манфаатларини ҳам муайян бир тарзда мувофиқлаштиришга 

қодирдир. Негаки, жамиятнинг шахсга ва шахснинг жамиятга таъсири ўзаро 

тақозоланган, бири иккинчисисиз мавжуд эмасдир. 

Бирламчи жамоа орқали шахс ўтмиш аждодлар яратган қадриятларни 

ҳам ўзлаштиради. Лекин жамоанинг асосий ўрни мавжуд жамият билан 

алоқани йўлга қўйишдан иборатдир. Ҳар бир шахс жамоадаги хусусиятларни 

ўзида гавдалантирганидек, жамоа ҳам муайян миқдордаги шахслар 

йиғиндиси сифатида уларга хос бўлган муайян умумий жиҳатларни ўзида акс 

эттиради. Одатда шахсларнинг мақсади мавжуд ижтимоий тузум томонидан, 

унинг доирасида белгилаб берилади. Бу, биринчи навбатда расмий 

жамоаларга тегишлидир. 

Шахс ва жамият манфаатлари муаммосининг ечимида, яъни шахс 

эркинлиги масаласида, бир-бирини истисно қиладиган икки хил қарашлар 

мавжуд. Улардан бири инсон шахси манфаатларини тараққиѐтни белгиловчи 

омил ҳисоблаб, уларни мутлақлаштиради. Иккинчиси эса, аксинча, инсонни 

жамиятнинг шунчаки бир унсури сифатида қараб унинг манфаатини 

ижтимоий манфаатлар олдида аҳамиятсиз қилиб қўяди. Ташқаридан 

қараганда бу нуқтаи назарлар бир-бирига қарама-қарши туради. Амалда эса 

уларнинг ҳар иккаласида ҳам шахс ва жамият манфаатлари нисбати 

тўғрисида гап боради. 

Мулк, оила, давлат ва ҳоказоларнинг юзага келиши билан инсон шахси 

шаклланиб, унинг жамият билан муносабатларда мустақил, автоном 

мавжудли-ги кун тартибига қўйилди. Шундан бошлаб шахсларнинг 

манфаатларига кўра ажралиши рўй берди. Энди инсон маънавий дунѐси, 

хатти-ҳаракати, фаолиятининг мотивлари, мавжуд ижтимоий тузум, унинг 

институтларига муносабати ва ҳоказоларда айни шу ажралиш белгиловчи 

мавқега эга бўлади. 

Бундай шароитларда кишилар турлича тарзда шахс бўлиб етишадилар. 

Мулк, бойлик, пул асосида эътиқоди шаклланадиган шахс билан буларга 

қарама-қарши шароитларда шаклланадиган ва иш кўрадиган шахслар 

манфаатларининг ўзаро уйғунлиги ҳақида гапириш ортиқча бўлур эди. 

Жамият тараққиѐтида юз берган ўзгаришлар натижасида шахс ва жамият 

муносабатларида муайян мувозанатга эришилиб борилди. Чунончи, қадимги 

даврдан бошлаб жамият илгарилама ҳаракати унинг аъзолари бўлган шахс, 

биринчи навбатда кенг халқ оммаси эркинлиги даражасининг ошиб 

боришини ҳам билдирар эди. Шунга кўра, инсон ривожланишининг Шахс 

даражасига тўғри келадиган қатор босқичларни қадимги давр, Ўрта асрлар 

анъанавий жамиятлари янги замон ва ҳозирги индустриал жамиятлардаги 

шахс хилларини фарқлаш лозим бўлади. 

Булардан кейингисида иккита шахс эркинлиги билан боғлиқ юз берган 

чуқур ўзгаришлар давом этмоқда. Шарқ уйғонишида илгари сурилган ҳамда 

Ғарб Ренессанси ва Маърифатчилиги даврлари ақл-идроки чуқур тадқиқ 

қилган қадриятлар - ирода кучи, тиришқоқлик, ишчанлик, ташаббускорлик, 

қобилият ва ҳоказолар ҳозирги давр Шахс хилининг ҳам асосий 

хусусиятлари бўлиб қолмоқда. Бу хусусиятларнинг шаклланиши шахс 

эркинлиги намоѐн бўлишида илгари ташланган катта қадамлар эди. Лекин, 

бошқа томондан, айни шу эркинлик даражаси шахсда худбинлик, 

шафқатсизлик, салбий маънодаги шахсиятпарастлик каби қатор 

иллатларининг мавжудлиги билан ифодаланади. 

Шахсдаги бу иккига бўлинганлик муайян ижтимоий тузум чегарасида 

намоѐн бўлиб, жамият аъзоларининг ўз фаолияти натижасидан бебаҳра 

бўлиб, бегоналашиб қолишига ҳам олиб келади. Ҳозирги вақтда инсоният 

ягона келажак, ягона тақдир масалаларида, айтиш мумкинки, бир тўхтамга 

келмоқда. Ер юзидаги давлатларнинг куч-ғайратларини бирлаштириб жаҳон 

ягона ҳамжамияти сари йўл тутишлик доирасида ҳар бир мамлакатда 

ҳуқуқий давлат қуриш ва уни демократик бошқариши инсон шахси 

эркинлигини таъминлаши мумкин, дейишга асос бор. 

1.2. Шахс маънавий камолотининг омиллари. 

 

Шахс моҳиятининг кўпгина муҳим қирралари, унинг табиатидаги қатор 

жиҳатлари, имконияти, бажариши лозим бўлган вазифалари, ҳаѐтий роллари 

ва ҳоказолар қулдорликдан бошлаб инсониятнинг бутун тарихи давомида 

жамият қандай ташкил қилингани сиѐсий ҳокимиятнинг ўрнига ҳамда 

амалдаги ҳуқуқ тизимлар қай тарзда мавжудлигига боғлиқ бўлади. Бошқача 

қилиб айтганда жамиятнинг демократиявийлик даражасига боғлиқ ҳолда 

шахснинг сифатлари шаклланади. 

Демократия цивилизация тонгидаѐқ қарор топган бўлиб, инсониятнинг 

буюк қадрияти ҳисобланади. Бироқ жамият илгарилама ривожланишининг 

бутун босқичларида демократия ѐ саҳнадан анча вақтга тушиб кетиб, ѐ қисқа 

вақт тикланиб, мутафаккирларнинг у фикрлар марказида инсон билан инсон, 

инсон билан жамият уйғунлигини таъминлайдиган ижтимоий борлиқнинг 

шаклларини топишга уриниш ѐтарди. Шарқ уйғониши доирасида Форобий ва 

бошқалар антик даврнинг демократияга доир қарашларини ривожлантириб 

анча илгарилаб кетган эдилар. Мовароуннаҳрда жамиятни ташкил этиш ва 

бошқаришнинг ўз даври учун типик жиҳатлар дастлаб хоразмшоҳлар, 

кейинроқ Амир Темур даврида ривож топди. Буларда (масала Темур 

тузукларида) жамият ва шахснинг сиѐсий-ҳуқуқий мақомлари акс этган эди. 

Янги замон тарихининг бошларида демократия инглиз, француз, немис 

ва америка мутафаккирлари томонидан инсон қадр-қимматини таъминлаш 

воситаси сифатида қаралиб, давлатнинг ҳуқуқий белгиланганлиги масаласи 

кун тартибига қўйилди. Буларнинг таълимотларида жамият ҳар бир 

аъзосининг фуқаровий жиҳатдан ҳам, ақлий-етуклик жиҳатидан ҳам вояга 

етиши ғояси илгари сурилган эди. Кишилар қандай ўйласалар, ўшандай 

гапиришлари, ўз мулкларидан хоҳишларига кўра фойдаланишлари ва шу 

тарздаги ҳуқуқлари тан олиниши лозимлиги кўрсатилди. Ҳуқуқ эса 

давлатнинг ўзи ҳуқуқи  бўлмаса, яъни, сиѐсий ҳокимиятда қонуннинг 

устиворлигидан олинмаса тўлақонли бўлаолмайди. 

Гарчи «Ҳуқуқий давлат» атамаси немис классик фалсафаси доирасида 

XIX асрнинг 30-йиллар бошида юзага келган бўлса-да, жамият ва шахс 

идеали сифатида анча олдинроқ назарий асослана бошланган эди. Масалан, 

Ш.Монтескье (Франция) қонун чиқарувчи, ижро этувчи ва судловчи 

кўринишларда «ҳокимиятни бўлиш»ни, Д.Юм (Англия) «ялпи ва мажбурий 

қонунлар ѐрдамида ҳар бир кишининг ҳаѐти ва мулкини ҳимоя қилиш ҳамда 

ҳокимиятнинг чекланмаганлигини бартараф этиш»ни, В.Гумбольдт 

(Германия) эса шахс ахлоқий хатти-ҳаракатларида ўз-ўзини чеклагани каби 

давлат ҳам инсон индивидуаллигининг бетакрор, табиий, турли-туман 

намоѐн бўлишига имкониятлар яратилиши учун қонун йўли билан ўз-ўзини 

чеклашини айтган эдилар. Дастлабки буржуа инқилоблари ғалабалари 

натижасида Oврўпa ва Америкада ўрнатилган сиѐсий режимлар буни яққол 

исботлайди. 

Ер юзининг бирон жойида ҳозиргача ҳуқуқий давлат ўзининг юз фоиз 

ифодасини топмаган бўлса-да, лекин унинг кўп жиҳатлари Ғарбий Оврўпа, 

Шимолий Америка мамлакатлари ва яна бир қатор давлатларда шакланган. 

ХХ асрда инсон ҳуқуқлари ва эркинликларини поймол этган тоталитар 

тузумлар ҳам юзага келди. 

Нодемократик тоталитар давлат амалда қандай оқибатларга олиб 

келишини совет тузуми мисолида кўриш мумкин. Шахснинг, айниқса, унинг 

ривожланган маънавий босқичини ифодалайдиган хусусиятлар - мустақил 

фикрлаш, танқидийлик, ишчанлик ва ҳоказолар давлат жазолаш 

ташкилотлари-нинг доимий назорати остида бўлди. Кишилар «ўртача шахс» 

сифатида қолиб, белгилаб қуйилган чегаралар доирасида ўз эҳтиѐжларини 

қондириш йўлларини ахтарганлар. Буларнинг натижаси ўлароқ амалда 

бўлган қўрқиш, бир-биридан хавфсираш вазиятлари шахсларни биқиқ, ҳар 

қандай жамоадан ўзларини четга олиш, ўз манфаатларини яширинча ҳимоя 

қилиш ва ҳоказо ҳолатларда бўлишга мажбур этди. Булар, ўз навбатида 

шахсларда пастдан юқоригача барча бўғин-ларда бир томондан бошлиқлари 

олдида намойишкорона итоатгўйликни, «содиқликни» пайдо қилган бўлса, 



 22 

иккинчи томондан уларда айни бир вақтда маккорлик, ҳасадгуйлик, 

ғаразгўйлик каби ярамас иллатларни ҳам келтириб чиқарди. Большевик 

раҳбарлар тириклигида бир-бирига ҳамду-санолар айтиб, вафотидан сўнг йўл 

қўйилган жиноятларнинг барчасида уларни айблашга интилиш бундай 

муҳитнинг оқибатидир. 

Ҳозир мустақил Ўзбекистонда демократияни, унинг шарқона анъана-

ларини кенг ривожлантириш, қонунлар устуворлигини таъминлаш давлат ва 

жамият олдидаги вазифалардан бири бўлиб турибди. 

Ҳуқуқий давлат ғоясида шахснинг ахлоқий жиҳатлари билан ҳам муайян 

боғланиш мавжуд. Чунончи, бирон-бир етук ҳуқуқий таълимотда очиқдан-

очиқ шахсни ахлоқсизликка ундаш аломатлари кўзга ташланмайди. Ҳуқуқий 

давлатда хавфли ѐвузликларнинг олди олиниши, улар юз берган шароитларда 

пойи қирқилиши лозим бўлганидек, айни вақтда эзгуликларнинг ихтиѐрий 

равишда танлаб олиниши ҳам зарур даражада муҳофаза қилиниши керак. 

Шахс эркинликлари, унинг давлат билан ўзаро бурч ва мажбуриятлари 

демократиявий конститустияларда қонунлаштирилган бўлади. Унда, биринчи 

навбатда, халқнинг хохиш-иродаси эркин ифодаланиши, шу халқнинг 

ҳокимият манбаи эканлиги ўз аксини топади. Шунинг учун ҳам халқ давлат 

учун эмас, балки давлат халқ учун хизмат қилиши лозим. 

Конститустияда шахснинг виждон, сўз эркинлиги, мулкий дахлсизлиги 

ва ҳоказо ҳуқуқлари акс этган бўлиб, уларда инсон борлиғининг асосий 

шартлари қамраб олинади. Давлат иқтисодиѐт, сиѐсат ва маънавият 

соҳаларида ўз манфаатлари талабларига кўра қандай қонун-қоидани ишлаб 

чиқиб кучга киритмасин, бу мамлакат асосий қонунига, шахснинг унда 

белгилаб қўйилган мақомига зид келмаслиги керак. Ҳар қандай демократик 

давлатда Шахс мақоми фаолликни назарда тутади. Ўзининг фаоллиги 

туфайли Шахс мавжуд сиѐсий институтлар ѐрдамида жамиятга мунтазам 

таъсир кўрсата олади. Бунда таъқиқ-ланмаган барча ҳаракатларга йўл 

куйилади. Шахснинг жамиятга кўрсатадиган таъсири парламент 

демократияси йўли билан олиб борилганда мақсадга айниқ-са мувофиқдир. 

Ҳозиргача парламент демократиясининг юздан ортиқ модели мавжуд. Лекин 

булар охир-оқибатда учта умумий қоидага таянади. Улардан бири - шахснинг 

«тўғридан-тўғри» демократиявий институтлар фаолиятида иштирокидир. 

Турли-туман намойишлар, митингларда иштирок этиш, давлат ҳокимияти 

ўтказадиган ялпи сайловларда овоз бериши ва ҳоказолар шахс фикр-ўйининг 

барометри ҳисобланади. Кўпчиликнинг фикри давлат миқѐсида қабул 

қилинадиган қарорга асос бўлади. Лекин бундан озчиликнинг фикри нотўғри, 

деган маъно келиб чиқмаслиги лозим. Ўзининг шахсий нуқтаи назарига эга 

бўлишлик инсоннинг ажралмас ҳуқуқидир. Буни таъминлаш натижасидагина 

шахсни эҳтиросга тушган оломоннинг тўла таъсирида бўлишдан сақлаш ва 

демократиянинг охлократия (лотинча ohlos - кўпчилик ҳокимияти) 

кўринишига ўтишини олдини олиш мумкин. 

Иккинчи қоида - инсон шахсининг Ҳалқаро баѐнотлар ҳимоясида бўлган 

ва мамлакат Асосий қонунида мустаҳкамлаб қўйилган ҳеч ким томонидан 

ўзлаштирилиши мумкин бўлмаган асосий ҳуқуқларидир. 

Учинчи қоида - шахс ўз ҳуқуқининг маълум қисмини ўзи сайлаган 

вакилига, масалан, халқ ноибига бериши ва «тўғридан-тўғри» демократия 

усулларини муайян нисбатда олинишидир. Бунда улар бир-бирини фақат 

тўлдириб қолмай, балки бир-бирини муайян даражада чеклайдилар ҳам. 

Шундагина шахснинг сиѐсий мақомини таъминлаш мумкин бўлади. 

Шахс мақоми муайян демократия маданияти доирасида таъминланади. 

Бунда халқ вакилларининг ҳам сайловчи шахслардан бегоналашиб, ажралиб 

қолмаслик чораларини назарда тутиши лозим. 

Масалан, ялпи сайловларда буни олдини олиш учун уларнинг ўтказиш 

тартиби шундай белгиланиши керакки, натижада шахснинг ички 

мустақиллиги, унинг индивидуаллиги намоѐн бўлсин. Шунингдек, 

сайловчилар топшириғи, ноибларнинг ҳисобот бериб туришлиги, уларни 

чақириб олиш ҳуқуқи ва ҳоказолар воситасида ҳокимиятнинг манбаи бўлган 

халқнинг, бинобарин, ҳар бир шахснинг манфаати таъминланади. 

Шундай қилиб, шахс ривожланишининг шарти демократиядир. 

Демократиявийлик даражаси эса шахснинг жамиятдаги белгилаб қўйилган 

ўрни ва бажарадиган ролига боғлиқдир. Улар ўртасидаги бу ўзаро 

боғланганлик ва ўзаро такозоланганлик жамиятнинг табиатга муносабатида 

ҳам, жамият билан унинг ҳар бир аъзоси муносабатида ҳам, шахсларнинг 

ўзаро муносабатида ҳам бевосита намоѐн бўлади. 

II-БОБ. ЭСТЕТИК МАДАНИЯТ 

 

2.1. Эстетик маданият тушунчасининг талқини. 

 

Эстетик маданият инсоннинг маънавий-ҳиссий фаолияти билан узвий 

боғланган муносабат ва қадриятлар тизимини ифодалайди
1
. Эстетик 

маданият соҳаси инсоннинг воқеликка муносабатида унинг ўз-ўзини эркин 

намоѐн этиши билан боғлангандир. Бу эркинликнинг моҳияти шундаки, 

инсон табиат нарсаларини қайта ишлашда унинг ўз жинси ва турига мос 

меъѐрни топа олади ва гавдалантиради. 

Эстетик маданият жамият маданиятининг ихтисослаштирилган қисми 

бўлиб, унинг ҳолатини санъат ва эстетик муносабатлар ривожланиши билан 

боғлаб тушунтириш мумкин. 

“Эсетик маданият” тушунчасига ҳар хил тавсифлар берилади,  қолаверса  

шахснинг эстетик  маданиятини ўрганиш фалсафа, социология, эстетика, 

педагогикада турлича ѐндашувларни талаб этади. Шахс эстетик маданиятини 

тадқиқ этиш “шахс” тушунчасини ўрганишни, турли хил қарашлардаги 

таърифлардан бизнинг тадқиқотимизга яқин бўлганларини  белгилаб олишни 

талаб этади.  

 “Эстетик маданият” тушунчаси ҳар хил вариантларда талқин этилади: 

“ижтимоий”, “операцион” восита (О.Лармин); бадиий маданиятнинг ўзига 

хос кўриниши  (Л.Каган, И. Маца); “мавжуд объектив қадриятларни инсон 

томонидан ўзлаштирилиши ва унинг шундай қадриятларни яратишга 

қаратилган фаолият меъѐрлари”  (У.Суна); бу - шахснинг индивидуал-эстетик 

маданиятида ўзаро боғлиқ бўлган ижодий-яратувчилик, маънавий-мушоҳада 

юритиш ва илмий-назарий жиҳатлари (М.Пирадов); онги, ҳис-туйғулари, 

қобилиятлари бир-бирига ўзаро таъсир этувчи индивиднинг мураккаб 

интегратив маҳсули. Шахсга нафосатни тўлақонли идрок этиш, баҳолай 

                                                           

1
 Madaniyatshunoslik asoalari. –T.: Turon-Iqbol, 2006. 81 bet. 

олиш ва ярата олиш имконини берувчи ўзига хос сифатлар мажмуидир 

(М.Верб)
1
. 

Эстетик муносабат ва унга мувофиқ келадиган эстетик қадриятлар 

тизими эстетик маданиятнинг барқарор жиҳатлари ҳисобланади. Эстетик 

маданиятнинг хусусиятлари эса унинг негизини ташкил этувчи фаолиятнинг 

ўзига хослиги билан белгиланади. 

Маълумки, фаолият дейилганда инсоннинг оламга нисбатан предметлар 

билан боғланган муносабати тушунилади. Фаолият туфайли инсон табиатни 

такрор ҳосил қилади, ўзгартиради, бинобарин, фаолият асосида инсоннинг 

ижодкорлик қобилияти ѐтади
2
. Фаолият инсон мавжудлигининг ижтимоий 

усули бўзлиб, маънавий-моддий, интеллектуал жараѐнларни ўз ичига олади. 

Фаолият қўл ҳаракатига ўхшаш фикрлар йўналишини ҳам, инсон хулқи 

қоидаларига ўхшаб кетадиган билиш жараѐнини ҳам ифода этади 

Фаолият амал қилмоғи учун қуйидаги уч жиҳат зарур
3
:  

-фаолият субъекти,  

-фаолият объекти,  

-фаолият жараѐни.  

Фаолиятнинг субъекти объект ѐки бошқа субъектларга йўналтирилган 

фаол жиҳатлар мажмуидир. Шу маънода муайян шахс, у ѐки бу ижтимоий 

гуруҳ ва ниҳоят, жамиятнинг ўзи ҳам фаолият субъекти бўлиши мумкин. 

Эстетик фаолиятнинг субъекти эстетик қобилият, ижодий эркин 

мушоҳада ва образли фикрлаш лаѐқатига эга, муаммоли ҳолатларда эркин 

хатти-ҳаракат кўрсата оладиган инсон ҳисобланади. Субъект ўзигача мавжуд 

ва тайѐр эстетик қадриятларни «фаҳмлаш» билан чегараланмайди, аксинча, 

ҳар сафар предметни у ўз тасарруфи ва идеалига мувофиқ қайта ишлайди. 

                                                           

1
Эргашев Р. Эстетик маданият шахс камолотининг омили. “Фалсафанинг долзарб муаммолари” мавзусида 

(Академик Мубин Баратов таваллудининг 80 йиллигига бағишланган) Республика илмий-амалий анжуман  

материаллари. 1-китоб.  - Гулистон: Университет, 2013. 210-бет. 
2
 Маданиятшунослик. –Фарғона: Фарғона нашриѐти, 1997. 88 бет.  

3
 Madaniyatshunoslik asoalari. –T.: Turon-Iqbol, 2006. 82 bet. 

 



 27 

Эстетик фаолият жараѐнида субъектнинг эстетик эҳтиѐжлари такомиилашиб, 

бойиб боради. 

Субъектларнинг фаоллиги йўналтирилган жиҳатлар йиғиндиси фаолият 

объектини ташкил этади. Табиат предметлари, ижтимоий ҳодисалар, 

инсоннинг ўзи шундай объект бзла олади. Борди-ю субъектнинг ҳаракати 

унинг ўз-ўзига қаратилган бўлса (масалан, ўз-ўзини тарбиялаш, ўзини ўзи 

англаш каби), унда субъект айни вақтда объект ўрнини ҳам босиши мумкин. 

Фаолият жараѐни, борлиқнинг асосий қонуниятлари (яхлитлик, 

мутаносиблик, уйғунлик, меъѐрийлик ва бошқалар) уларнинг ташқи 

ифодалари (ѐрқинлик, ифодавийлик ва бошқалар), ижтимоий тараққиѐт 

қонунлари (ижтимоий равнақ, эркинлик, инсонпарварлик ва бошқалар) 

эстетик фаолиятнинг асосини ташкии этади. Табиийки, бу хоссалар 

ташқарида ѐтмайди, аксинча, уларни аниқламоқ учун махсус фаолият 

кўрсатиш керак. Эстетик фаолият объекти ана шундай вазифани бажаради. 

Фаолият субъект томонидан объектни ўзлаштириш даражасини 

ифодалайдиган кўрсаткичдир. Демак, фаолият субъектнинг объектга 

муносабати тарзида юзага келади. Субъектнинг мақсадига кўра фаолиятнинг 

бир неча турлари, масалан, қайта ўзгартирувчанлик, билиш ва бошқалар 

мавжуд бўзлади. Фаолият жараѐнида қўлланилаѐтган воситаларга қараб, у 

моддий-амалий, маънавий-амалий турларга бўлинади. Шунингдек, фаолият 

ишлаб чиқариш ва истеъмолчилик тарзида ҳам амалга оширилади. 

Фаолиятнинг асосий вазифаси инсоният жамияти мавжудлигини 

таъминлаш ва унинг тадрижий ривожланишига хизмат қилишдан иборатдир
1
. 

Бошқача айтганда, жамият мавжудлиги ва яшаб туриши инсон турмушининг 

зарурий шартидир. Бинобарин, инсон фаолияти яшаш учун реал муҳитни - 

«иккиламчи табиат»ни яратиш ва мукаммаллаштиришга қаратилади. Борди- 

ю ҳайвоннинг хатти-ҳаракати асосан унинг ўз жисмоний мавжудлиги 

(организми)ни муҳитга мослаштирса, инсон фаолияти табиатни, теварак- 

атрофни ўз мақсадларига мувофиқ равишда ўзгартиради ва қайта яратади. 

Эстетик фаолият ҳам моҳиятан ана шундай хусусиятларга эга бўлса-да, 

муайян томонлари билан улардан ажралиб туради. Ишчи ѐки олимнинг 

меҳнати эстетик хусусиятларни ифодалаши мумкин. Бироқ бу ерда эстетик 

мақсад асосий нарса эмас. Шунингдек, инсон фаолияти ва хулқининг жуда 

кўп ҳодисаларида эстетик мақсад амалий ниятларни юзага чиқаришда 

ѐрдамчи восита ролини бажариши мумкин. Инженер фаолиятидаги асосий 

ният - лойиҳанинг мукаммал ва пишиқ бўзлиши, олимникида - назария 

мукаммаллигини таъминлайдиган изчиллик, ишчиникида - меҳнат маҳсулоти 

сифатини оширишдаги нафосат фаолият натижаси ҳисобланади. 

Санъат соҳасида бу масала бошқачароқ маъно касб этади, яъни бу ерда 

эстетик мақсад мустақил бўлади, нафосат ва мукаммалликни яратиш 

санъатдаги асосий, ягона мақсаддир. Шу сабабли, санъат орқали кечадиган 

фаолият инсонни тарбиялаши, уни курашга чорлаши, фикрини уйғотиши, 

ҳис-туйғуларига таъсир этиши, кулдириши ѐки йиғлатиши мумкин. Демак, 

эстетик фаолият мутаносиблик (гармония), нафосат ва мукаммалликни 

мақсадга мувофиқ равишда инъикос этиш, билиш ва яратишни билдиради. 

Шунга кўра, қадриятларни яратиш ва инсонни гўзал қилиб шакллантиришга 

йўналтирилган фаолиятни эстетик фаолият дейиш мумкин. 

Йўналиши ва предметига қараб эстетик фаолиятни қуйидаги турларга 

бўлиш мумкин
1
: 

1.Предметли муҳитни эстетик жиҳозлаш, яъни моддий ишлаб чиқариш 

соҳасида эстетик фаолият:  

-дизайн;  

-турмуш шароитларини яратишда бадиий-амалий фаолият;  

-инсон томонидан табиий ва ижтимоий борлиқни бадиий жиҳозлаш; 

-букет - гулдаста тузиш санъати;  

 -халқ амалий санъати ва ҳ.к. 

2.Инсонни эстетик жиҳатдан тарбиялаш. Бунга: 

-хулқ эстетикаси;  

-турмуш эсиетикаси;  

-ҳордиқ чиқариш ва соғлиқни тиклаш маданияти;  

-табиатга соғлом эстетик муносабатни таибиялаш;  

-шахс эстетик таибиясида милиий маданиятнинг роли;  

-жисмоний тарбия ва спорт соҳасида эстетик фаолият. 

3.Санъат асарларини яратиш. Бу санъаткорнинг: 

-ижодий қобилияти;  

-ҳаѐт ҳодисаларини бадиий ҳодисаларга айлантира олиш истеъдоди; 

-санъаткорнинг ўта кузатувчанлиги ва хотира қуввати;  

-инсон ички дунѐсини тушуна олиши, психологик жараѐнларнинг инсон 

ташқи қиѐфасида намоѐн бўла олишини чуқур англаб етиш;  

-истеъдод - талант кабиларни билдиради. 

Эстетик фаолиятни шакл жиҳатидан икки катта турга бўлиш мумкин. 

Булардан
1
: биринчиси - эстетик фаолиятнинг фикрий, ѐки назарий шакли. 

Бунга эстетик онгнинг оддий ҳамда назарий кўринишлари - эстетик кечинма, 

мушоҳада, дид, идеал, қарашлар ва бошқалар киради; 

иккинчиси - предметли-амалий кўринишдаги эстетик фаолият шакллари. 

Бу асосий эстетик ғоялар, меъѐрлар, тасаввурларни конкрет предметларда, 

санъат асарларида, маданият қадриятларида амалий жиҳатдан 

гавдалантиришдан иборат. 

Ҳар қандай фаолиятда бўлгани сингари эстетик соҳада ҳам муайян 

эҳтиѐж асосий рол ўйнайди. Инсон фаолиятининг табиати ана шу эҳтиѐжга 

боглиқ бўлади. Эстетик эҳтиѐжнинг умумий белгиси шундаки, у инсон 

фаолиятининг барча соҳаларини, жтимоий ҳаѐтнинг бутун жабҳаларини 

қамраб олади, улар орқали ўзини намоѐн қилади. Тор маънода барча 

қадриятларни эстетик идрок этиш, баҳолаш заруриятини руҳан сезиш, 

инсоний фаолият соҳаларида мукаммалликка интилиш эстетик эҳтиѐжни 

қондиришга қаратилади. Эстетик фаолиятга ҳам шу хусусият хосдир. Ҳар 

қандай фаолият инсоннинг моҳиятии кучлари эркин ифодаланишини 

билдирар экан, демак, бу фаолият эстетик фаолият даражасига ҳам 

кўтарилиши мумкин. Шу маънода эстетик фаолият ҳар қандай конкрет 

фаолиятнинг “инсонийлашув” белгисидир. Бу нарса санъатда устувор ўрин 

тутади. 

Жамиятнинг эстетик маданиятини қуйидагилар ташкил этади
1
:  

-табиат, турмуш, ижтимоий муносабатларни эстетик ўзлаштириш 

жараѐнлари ва натижалари; санъат тараққиѐтининг даражаси;  

-ижтимоий табақа, гуруҳларнинг эстетик қарашлари, дидлари ва 

манфаатлари ҳолати;  

-нафосат тарбияси ва амалиѐти ҳамда кишиларнинг социал-эстетик 

фаоллик даражаси. 

Эстетик маданият қадриятларини ўзлаштириш шахсий ва ижтимоий 

тажрибанинг ўзаро алоқадорлиги негизида амалга ошади, унда шахснинг 

эстетик дунѐқараши, қадриятларга танлаб муносабатда бўлиш малакалари, 

нафосат ва мукаммаллик тўғрисидаги тасаввурлари, предметли олам, санъат 

қадриятларини идрок этиш шакллари, эстетика, санъатшунослик тўғрисидаги 

билимлари муҳим омил ҳисобланади. Шахснинг эстетик маданияти, шундай 

қилиб, эстетик қадриятларни яратиш, ўзлаштириш ва истеъмол қилиш 

усулларидан ташкил топади. 

Эстетик маданиятда бадиий фаолият алоҳида ўрин тутади. Эстетик 

маданият билан бадиий маданият ўртасидаги умумийлик ва тафовутлар 

масаласи шундан келиб чиқади. Бадиий маданият эстетик маданиятнинг 

ўзаги ҳисобланади, бироқ улар айнан тенг маънода ишлатиладиган 

тушунчалар эмас. Агар эстетик омил маданиятнинг бошқа турларида 

аҳамияти жиҳатидан иккинчи даражали ўринда турса, бадиий маданиятда у 

устувор аҳамият касб этади. 

Юқорида айтилганидек, инсоннинг моддий-техникавий ѐки илмий 

соҳадаги фаолиятида ҳам эстетик жиҳатлар мавжуд, бироқ бу соҳаларнинг 

моҳияти эстетик категория билан ўлчанмайди. Бадиий маданиятнинг табиати 

ва моҳиятини эса эстетик фаолиятни ҳисобга олмай туриб тушуниш мумкин 

эмас. Бошқача айтганда, эстетик қиммати бўлмаган бадиий асар ҳақиқий 

бадиий маданият ҳодисаси бўла олмайди. Гносеологик (билиш) ѐки 

тарбиявий жиҳатдан, масалан, роман ѐки бадиий фильм нечоғлик долзарб 

мавзуга бағишланмасин, эстетик талабларга жавоб бермаса, у ҳақиқий маъно 

касб этмайди. Шу маънода турғунлик йилларида вужудга келган кўплаб 

ғоявий савияси паст, «хом» асарлар бадиий маданиятга фақат расмиятчилик 

нуқтаи назардан тегишли бўлган, ҳолос. 

Иккинчи томондан, бадиий маданият нафақат эстетик, балки диний, 

ахлоқий, билиш, ташкилий маданиятларнинг ҳам хусусиятларини ўзида 

гавдалантиради. Айтиш мумкинки, бадиий маданият соҳасида меҳнат 

маданияти (ижодий фаолият маданияти сифатида) ва истеъмол маданияти 

(бадиий қадриятлардан фойдаланиш маданияти сифатида) ҳам ўз ифодасини 

топиши мумкин. Бадиий адабиѐтда, тасвирий санъатда, мусиқада фақатгина 

эстетик эмас, шу билан бир қаторда, диний, гносеологик, ташкилий, ахлоқий 

эҳтиѐжлар ва қобилиятлар ҳам амал қилади. Санъатнинг кўп функция 

бажариши ва кўп маъноли эканлигининг боиси ҳам ана шунда. 

Санъатда эзгулик, адолат, жасурлик каби ахлоқий ғоялар ўз бадиий 

ифодасини топиб, ахлоқий маданият билан ўзаро алоқага киради. Ҳақиқий 

инсонпарвар санъат жамиятнинг ахлоқий муаммоларини ѐритиш билан 

чекинмайди, балки шу билан бирга, уларни ўзига хос тарзда ўзқувчи ѐки 

томошабинга етказади, санъат мухлисларининг маънавий эҳтиѐжларини 

қондиради. Бугина эмас, инсонни янада юксак ахлоқий хатти-ҳаракатлар 

кўзрсатишга дават этиб, ташкилий маданият функциясини ҳам бажаради. 

Кўпгина бадиий асарларнинг махсус равишда кишиларни тарбиялашга 

мўлжаллаб ѐзилганлиги, уларнинг ижтимоий-ташкилий уюшқоқликка даъват 

этиши малум. Чунончи, ҳарбий маршлар, давлат ва партия мадҳиялари, 

черков мусиқалари, сиѐсий қўшиқлар ва сиѐсий фелетонлар ана шундайлар 

сирасига киради. Хуллас, эстетик ва бадиий маданият ўзаро бир-бири билан 

боғланган, ана шу асосда жамият ҳаѐтида муҳим маънавий омил бўлиб 

хизмат қилади. 

Миллий мустақиллик шароитида маънавий маданиятнинг барча 

унсурлари сингари эстетик маданиятнинг ҳам аҳамияти ортиб бормоқда
1
. 

Биринчидан, бозор муносабатларига ўзтиш жараѐнида ижтимоий 

ҳаѐтнинг барча жабҳаларида кишиларнинг ижтимоий ва шахсий 

фазилатлари, уларнинг онглилиги, ижодий фаолиятининг эркин намоѐн 

бўлиши учун реал имкониятлар яратилмоқда. 

Иккинчидан, шахсий манфаатларнинг ўзига хос ўрин тутиши негизида 

кишиларнинг ижодкорлик фаолиятида самарадорлик ортмоқда, ишлаб 

чиқаришни ташкил этишда шахсий ташаббускорлик, тадбиркорлик, 

ишбилармонлик фазилатлари кенг намоѐн бўлмоқда. 

Учинчидан, ишлаб чиқариш муносабатларининг янада тараққий этиши, 

жамиятни бошқаришда демократик қадриятларнинг устувор ўрин тутиши, 

кишилар фаолиятининг сифат жиҳатидан такомиллашуви эстетик маданият 

ривож топишига олиб келмоқда. 

Тўртинчидан, ишлаб чиқариш соҳасида хорижий фирмалар билан қўшма 

корхоналарнинг ташкил этилиши, жаҳон илмий-техникавий тараққиѐти 

ютуқларининг Ўзбекистонга кириб келиши, ишлаб чиқаришни янги 

(электроника, микроэлектроника, ҳисоблаш машиналари, компютерлар, 

қулай автоматлаштириш тизими ва бошқалар) техника билан қуроллантириш 

ишлаб чиқарувчиларда социал-психологик, ахлоқий-эстетик сифат ва 

фазилатларни таркиб топтиришни тақозо этади. Жаҳон бозорига маҳсулот 

олиб чиқиш, ўзига мос ва ўзига хос ўрин эгаллашииинг мезонларидан бири 

ҳисобланиб, ишлаб чиқариш соҳасида сифат имкониятлари ва эстетик 

барқарорликка эришиш ҳисобланади. Бундай ижтимоий вазифани ҳал этишда 

эстетик маданиятнинг роли каттадир. 

Инсоният тараққиѐтининг барча даврларида комил инсонни тарбиялаш, 

жумладан, унинг эстетик маданиятини шакллантириш ҳар доим энг устувор 

ғоялардан бири бўлиб келган ва бўлиб қелмоқда. Демак, миллий мафкура 

талабларидан келиб чиққан ҳолда мамлакатимиз ўқувчи-ѐшларининг эстетик 

маданиятини олий ўқув юртлари таълим-тарбия тизими концепцияси 

контектида кўриб чиқиш лозим бўлади. 

2.2.Эстетик маданиятиинг тузилиши.  

 

Эстетик маданиятиинг тузилиши кўп қатламли бўлиб, энг аввало ўз 

ичига қуйидагиларни олади
1
: 

1.Кишиларнинг эстетик онги. Бу эҳтиѐжларда, мақсадларда, дидларда, 

қарашларда, концепцияларда, идеалларда, назарияларда ўз ифодасини 

топади. 

2.Фаолиятнинг турли кўринишларидаги эстетие моментлар, (меҳнатда, 

турмушда, мулоқотда, ижтимои сийий ҳаѐтда, спортда). 

3.Эстетик тарбия - бу авлоддан авлодга, жамиятдан шахсга онгли ва 

мақсадга мувофиқ равишда ўтказиладиган эстетик тажрибадир. У тарбиянинг 

ҳамма соҳалари (мактаб, кишиларнинг амалий ҳаѐти)да кишиларга 

тушунарли бўлган воситалар (турмушни, меҳнатни эстетик жиҳозлаш, 

кишилар мулоқоти, санъат воситалари) оқали амал қилади.  

Эстетик маданиятда бадиий фаолият алоҳида соҳа сифатида олиб 

қаралади. Шу нуқтаи назардан эстетик маданият билан бадиий маданият 

ўртасидаги умумийлик ва товутлар масаласи келиб чиқади. 

Бадиий маданият эстетик маданиятнинг ўзаги ҳисбланади, бироқ улар 

тенг маънода ишлатиладиган тушунча эмас. Агар эстетик омил моддий ва 

маънавий маданиятнинг бошка турларида аҳамияти жиҳатидан бошқаларга 

нисбатан иккинчи даражали бўлса, бадиий маданиятда  у устуворлик килади. 

Инсоннинг моддий-техникавий ѐки илмий сохадаги фаолиятига ҳам эстетик 

моментлар хосдир, бироқ унинг моҳияти оқибатда эстетик категория билан 

белгиланмайди. Бадиий маданиятнинг табиати ва моҳиятини эса эстетик 

фаолиятни хисобга олмасдан туриб тўғри тушуниш мумкин эмас. Бошкача 

айтганда, эстетик қиммати бўлмаган бадиий асар бадиий маданият ҳодисаси 

бўлаолмайди. Гносеологик ѐки тарбиявий ахамияти жихаттан, масалан, 

роман ѐки бадиий фильм нечоғлик долзарб бўлмасин, эстетик қадр-қиммати 

                                                           

1
 Маданиятшунослик. –Фарғона: Фарғона нашриѐти, 1997. 94 бет. 

бўлмаса, табиийки у маданиятдан ташқарида қолиши турган гап. Шу 

маънода турғунлик йилларида вужудга келган кўплаб ғоявий савияси паст, 

«хом» асарлар бадиий маданиятга факат расмиятчилик-тўрачилик нуқтаи 

назардан тегишли бўлган, холос. 

Бироқ шуни ҳам эсдан чиқармаслик керакки, бадиий маданият нафақат 

эстетик, балки диний, ахлоқий, билиш, ташкилий маданиятларни ҳам ўзида 

мужассам этади. Тўла асос билан айтиш мумкинки, бадиий маданият 

соҳасида меҳнат маданияти (ижодий фаолият маданияти) ва истеъмол 

маданияти (бадиий қадриятлардан фойдаланиш маданияти) ҳам ўз 

ифодасини топиши мумкин. Бадиий адабиѐтда, тасвирий санъатда, мусиқада, 

эстетик эмас, шу билан бир қаторда диний, гносеологик, ташкилий, ахлоқий 

эҳтиѐжлар қобилиятлар ҳам юз кўрсатади
1
. Санъатнинг кўп функцияни 

бажариши ва кўп маъноли эканлигининг боиси шунда. 

Санъатда эзгулик адолатлилик, жасурлик каби ахлоқий ғоялар бадиий 

ифодасини топиб, ахлоқий маданият билан ўзаро алоқага киради. Ҳакиқий 

инсонпарвар санъат жамиятнинг ахлоқий муаммоларини ѐритибгина 

қолмайди, шу билан бирга уни ўқувчи ѐки тамошабинга маълум қилади, яъни 

уларнинг маънавий эҳтиѐжларини қондиради. Бугина эмас, инсонни янада 

юксак ахлоқий хатти-ҳаракатлар кўришга даъват этиб, ташкилий маданият 

функциясини ҳам амалга оширади. Кўпгина бадиий асарларнинг кишиларни 

тарбиялашга мўлжаллаб ѐзилганлиги, уларни ижтимоий-ташкилий 

уюшқоқликка чорлаганлиги маълум. Чунончи, ҳарбий маршлар, давлат ва 

партия мадҳиялари, сиѐсий қўфельтонлар, черков мусиқалари, сиѐсий 

фельетонлар ана шундай ташкилотчилик ролини уйнайди. Хуллас. эстетик ва 

бадиий маданият ўзаро бир-бири билан боғланган, ана шу асосда жамият 

ҳаѐтида муҳим маънавий омил бўлиб хизмат қилади. 

                                                           

1
 Маданиятшунослик. –Фарғона: Фарғона нашриѐти, 1997. 95 бет. 

Миллий мустақиллик шароитида маънавий маданиятнинг барча 

унсурлари сингари эстетик маданиятнинг ҳам аҳамияти ортиб боради
1
. 

Биринчидан, бозор муносабатларига ўтиш жараѐнида кишиларнинг 

ижтимоий ва шахсий фазилатлари, уларнинг онглилиги, ижодий 

фаоллигининг ижтимоий ҳаѐтининг барча жабҳаларида эркин намоѐн 

бўлиши учун реал имкониятлар яратилади.  

Иккинчидан, шахсий манфаатларнинг ўзига хос ўрин олиши негизида 

кишиларнинг ижодкорлик фаолиятидаги самарадорлик ортади, ишлаб 

чиқаришни ташкил этишда шахсий ташаббускорлик, тадбиркорлик, 

ишбилармонлик фазилатлари кенг намоѐн бўлади.  

Учинчидан, ишлаб чиқариш муносабатларининг янада такомиллашуви, 

жамиятни бошқаришда демократик асосларининг тараққий этиши 

кишиларнинг сифат жиҳатдани баркамоллиги эстетик маданиятнинг 

такомиллашувига олиб келади.  

Тўртинчидан, ишлаб чиқараш соҳасида хорижий фирмалар билан қўшма 

корхоналарнинг ташкил этилиши, жаҳон илмий-техникавий тараққиѐти 

ютуқларининг Ўзбекистонга кириб келиши, ишлаб чиқаришни янги 

(электроник, микроэлектроника, ҳисоблаш машиналари, компьюрлар, қулай 

автоматлаштириш тизими ва бошқалар) техника билан қуроллантириш 

ишлаб чиқарувчиларда социал психологик, профессионал, ахлоқий-эстетик 

сифат ва фазилатларни янгича таркиб топтиришни тақозо этади. Жаҳон 

бозорига маҳсулот олиб чиқиш ва ундан ўзига мос ва хос ўрин эгаллашнинг 

мезонларидан бири ишлаб чиқариш соҳасида сифат мукаммаллиги ва эстетик 

барқарорлик бўлишини кун тартибига қўяди. Бундай ижтимоий вазифани ҳал 

этишда эстетик маданиятнинг роли каттадир. 

Ўзбекистон Республикасининг таълим сиѐсати концепцияси, президент 

И.А.Каримовнинг асарлари ва нутқларидаги ушбу муаммога доир фикрлари, 

Кадрлар тайѐрлаш миллий дастурининг асосий вазифаларига таянган ҳолда 

                                                           

1
 Маданиятшунослик. –Фарғона: Фарғона нашриѐти, 1997. 95 бет. 

«шахс эстетик маданияти» тушунчасини бир оз  модификация қилишга 

уринамиз. Ўз  мулоҳазаларимизга асосланган ҳолда «шахс эстетик 

маданияти» тушунчасига тегишли қўйидаги жиҳатларни ажратиб оламиз: 

шахснинг эстетик аҳамиятга  эга асосий кўрсаткичлари – унинг борлиқни 

«нафосат қонуниятлари асосида» қайта ўзгартиришга қаратилган ижтимоий 

фаоллиги, яъни, нафосатни ижтимоий тажриба ва ўзаро алоқа ўрнатиш 

замирида яратиши; миллий ва умуминсоний эстетик қадриятлар асосида 

замонавий шахс эстетик маданиятини шакллантириш, 

такомиллаштиришнинг асосий натижаси –  «эстетик бой дунѐқарашга» 

эришиш. 

Демак, эстетик маданият тарих, мафкура, ижтимоий ҳаѐт ва  жамият 

билан узвий боғлиқ; у умумий маданиятнинг муҳим таркибий қисми; 

шахснинг интегратив маҳсули; эстетик маданиятнинг моҳиятини, энг аввало, 

қуйидагиларда: унинг шахсда таркиб топиши,  ижтимоий соҳалар, ўзига хос 

эстетик йўналиш ва фаолиятлар, ўз ижодий қобилиятларини мулоқотли-

бошқарув жараѐнида руѐбга чиқаришида  кўришимиз мумкин; эстетик 

маданият ва унинг муҳим таркибий қисми бўлган бадиий  маданият – шахс 

камолотининг  омилидир. 

III-БОБ. ШАХС МАЪНАВИЙ КАМОЛОТИДА  НАФОСАТНИНГ ЎРНИ  

 

3.1. Шахс тарбиясида нафосатнинг аҳамияти. 

 

 Фалсафа нуқтаи назардан қараганда “шахс” - “тизимга солинган бир 

қанча ижтимоий муносабатларда иштирок этувчи индивид, ҳамкорликдаги 

фаолият ва муносабатларда шаклланувчи индивид – ижтимоий  муносабатлар 

ва онгли фаолият субъектидир. 

Тадқиқотчи В.Давыдов томонидан илгари сурилган шахс тўғрисидаги 

фикрлар - бу
1
: 

-ижтимоий аҳамиятга эга бўлган инсоний хусусиятлар йиғиндиси; 

-ташқи дунѐга, ташқи дунѐ орқали ўзига, ўз-ўзига нисбатан 

муносабатлар тизими; 

-ижтимоий ролларни, хатти-ҳаракатлар мажмуини бажаришга                 

қаратилган фаолият тизими; 

-атроф оламни ва унда  ўз ўрнини англаб етиши; 

-эҳтиѐжлар тизими; 

-бир гуруҳ қобилиятлар,  ижодий имкониятлар йиғиндиси; 

-ташқи омиллар таъсирига ўз муносабатини билдириш ва бошқалар. 

Шахсни бундай тасаввур этиш натижасида қуйидагича мулоҳаза 

юритиш мумкин: инсон аниқ ижтимоий, моддий муҳитда ҳаѐт кечирар экан, 

у ѐки бу даражада маълум одамлар, табиат билан мулоқотда ва ўзаро алоқада 

бўлади, унга қандайдир ўзгартиришлар киритишга ҳаракат қилиб, ўзининг 

турли сифат ва хусусиятларини намоѐн этади – айнан  ана шу тизимнинг ўзи 

шахсдир; бу эса атрофдагилар билан турли хил алоқалар ўрнатишда намоѐн 

бўлади; аммо, унга субъектив-шахсий, ўзининг «Мени», яъни ўз-ўзини 

англаб етиши ҳам киради. 

                                                           

1 Эргашев Р. Эстетик маданият шахс камолотининг омили. “Фалсафанинг долзарб муаммолари” мавзусида 

(Академик Мубин Баратов таваллудининг 80 йиллигига бағишланган) Республика илмий-амалий анжуман  

материаллари. 1-китоб.  - Гулистон: Университет, 2013. 210-бет. 

 



 39 

Ҳар бир ота-она ўз фарзандини тарбияли, нафосатли, ақлли, бақувват ва 

мард бўлишини истайди. Эстетик руҳда тарбиялаш, унинг қиѐфасига - ҳис-

туйғуларига, иродасига самарали таъсир қилади. Илмий дунѐқарашни 

маънавий қиѐфасини шакллантиради, ҳаѐтни билиб бориш имкониятини 

туғдиради. Эстетик руҳда тарбиялаш ғоят мураккаб ва кўп қиррали жараѐн 

бўлиб, нафосатни тушинибгина қолмай, балки уни яратишга қодир бўлган 

шахсни камолга етказиш мақсадини ҳам кўзда тутади. 

        Бизнинг мамлакатимизда болаларни эстетик руҳда тарбиялашга керакли 

ҳамма шарт-шароитлар мавжуддир. Музей ва театрлар, кутубхона ва 

клублар, кинотеатр ва расмлар галереялари, такрорланмас ўтмиш обидалари, 

қолаверса бутун ҳаѐт тарзимиз, урф-одатларимиз ҳам - шахсни эстетик руҳда 

тарбияиаш ва камол топтиришга ѐрдам берадиган асосий воситалардир. 

       Ўзбекистонда демократик қоидалар асосида ривожланаѐтган халқ 

таълими, ўқувчиларга бадиий таълим ва эстетик тарбия беришни, нафосатни 

ҳис қилишни тарбиялаш, юксак эстетик дид, санъат асарлари, тарих, 

меъморчилик ѐдгорликларни қадрлаш, табиат бойликларини эъзозлашга 

ўргатишни назарда тутади. Шу билан бир қаторда ѐш авлодни ватанимиз ва 

жаҳон бадиий маданиятининг энг яхши намуналаридан  завқ  олиб,  эстетик  

тарбиялашни  амалга  ошириши зарур. 

Маълумки, инсон муаммоси фалсафанинг азалий муаммоларидан бири 

ҳисобланади. Юз йилча муқаддам инсон ҳаѐти қандай ташкил этилиши 

лозим, деган савол кун тартибига қўйилади. Тарихийлик, маданий 

антропология ва эволюционизм тамойиллари асосида амалга оширилган 

тадқиқотлар натижасида қўлга киритилган ютуқлар билан инсон муаммосига 

нисбатан анъанавий ѐндашувга қақшатқич зарба берилади. Инсон табиати 

ғоясидан инсоният тарихида кўплаб адолатсизликлар ва шафқатсизликларни 

оқлаш учун фойдаланилгани ҳам бунга ўз таъсирини кўрсатади. Турли 

сиѐсий, мафкуравий ва бошқа хил воситалар билан «янги инсон»ни яратиш 

йўлидаги кўп сонли изланишлар ва вайронкор экспериментлар инсон буюм 

ѐки ўзидан сиртдаги мақсадларга эришиш воситаси эмаслигини амалда 

намойиш қилди. Табиат мисли кўрилмаган даражада эксплуатация 

қилинаѐтган ҳозирги индустриал жамиятда инсон табиати ҳақидаги тасаввур 

айниқса мураккаб тус олади. Бундай жамиятда (ва шаклланаѐтган 

постиндустриал социумда) инсон ўзини муайян кучлар қўлида ўйинчоқ ҳис 

қилади. Буларнинг барчаси инсоннинг ўз-ўзига бўлган қизиқиши ортишига, 

инсон табиатига бўлган эътиборнинг кучайишига олиб келади. Шунинг 

самараси ўлароқ, бугунги кунда инсонни ўрганувчи фанлар жадал 

суръатларда ривожланмоқда. Хусусан, одам анатомияси чуқур ўрганилиши, 

жарроҳлар маҳорати юксак даражага кўтарилиши натижасида инсоннинг 

айрим аъзоларини сунъий йўл билан яратиш ва кўчириб ўтказиш имконияти 

пайдо бўлди. Инсон руҳияти, айниқса руҳий ва физиологик ҳолатларнинг 

ўзаро алоқаси ҳақида кўп сонли маълумотлар олинди. Индивидларнинг 

ижтимоий ҳолатини ўрганиш, шунингдек уларнинг маданий ва тарихий 

дифференциациясини аниқлаш борасида улкан ютуқларга эришилди. 

Ҳайвонлар ва инсон хулқ-атворидаги ўхшаш жиҳатлар ва фарқлар ўрганилди. 

Шунга қарамай ҳозирда мавжуд бўлган илмий билим инсон ҳақида тўла-

тўкис тасаввур ҳосил қилиш имконини бермайди, зеро индивидларнинг 

экзистенциал ва маънавий эҳтиѐжларини қондира олмайди. Тўпланган билим 

қаршисида инсоннинг ўз табиатини аниқлашга, ўз мавжудлигининг 

мазмунини англаб етишга бўлган интилиши кучайди. Айрим тадқиқотчилар 

инсон ҳаѐтининг мазмунини Коинот мавжудлигининг мазмуни билан 

боғламоқдалар. Натижада инсонни муайян универсум сифатида ѐки бутун 

Коинотни, унинг барча даражаларини ўзида акс эттирган монада сифатида 

тасаввур қилиш билан боғлиқ бўлган масалалар вужудга келаѐтир. 

 Л.Карсавиннинг «симфоник шахс» концепцияси. Шахс муаммоси 

давримизнинг энг долзарб маънавий муаммоларидан бири ҳисобланади. 

Л.Карсавин томонидан яратилган шахс концепцияси айни шу муаммони 

ечиш йўлидаги кўп сонли уринишлардан биридир. Олимнинг «Шахс ҳақида» 

асарида у ишлаб чиққан тизим ўзининг узил-кесил шакл-шамойилини касб 

этади. Ушбу асар замирида қуйидаги ғоя ѐтади: уч элементдан иборат бирлик 

(воқелик динамикасини тавсифловчи тамойил) – универсал бирлик (воқелик 

статикасини тавсифловчи бирлик) онтологик структураси борлиқнинг 

шахсий образида гавдаланади, шахснинг тузилиши ва ҳаѐтини тавсифлайди. 

«Шундай қилиб, шахс ўзини борлиқдан ажратмайди ва ўзини унга қарши 

қўймайди. У ўзини ягона ва бирдан-бир борлиқ сифатида англаб етади. Бироқ 

шу билан бирга у борлиқнинг алоҳида образи ҳам ҳисобланади ва ўз-ўзини 

мазкур алоҳида образда намоѐн бўлувчи ва мужассамлашувчи борлиқ 

сифатида тушуниб етади»
1
, деб таъкидлайди Л.Карсавин. Мазкур ғоя 

таъсирида универсаллик метафизикаси шахс концепциясини биринчи ўринга 

қўяди.  

Симфоник шахс ҳақидаги таълимот Л.Карсавин ижтимоий 

концепцияларининг ўзагини ташкил қилади. У универсаллик иерархиявий 

конструкциясини ижтимоий борлиққа тўғридан-тўғри татбиқ этиш 

маҳсулидир. Инсон индивидуаллиги ўзини қуршаган дунѐ билан ўзаро 

алоқага киришар экан, унда муайян динамик, ҳаракатчан бирлик вужудга 

келади. У шахси эндигина шаклланаѐтган, номукаммал тузилишга эга бўлган 

инсоннинг бошланғич индивидуаллигини ва у ўзлаштираѐтган борлиқни 

қамраб олади. Индивидни ўз ичига олган бундай «шахсий тузилма»ни 

Л.Карсавин «симфоник шахс» деб атайди. Коинот инсон ўзаро алоқа 

қиладиган иерархиявий тузилишга эга бўлгани боис, симфоник шахсларнинг 

ҳам тегишли иерархияси мавжуд. Симфоник шахсларга дунѐнинг исталган 

қисмида дуч келиш мумкин: улар бир-бири билан ўзаро алоқа қилиш ва 

бирикиш, бир-бирига ўтиш орқали иерархиявий структуралар ҳосил 

қилишлари мумкин. Бинобарин, қуйи ва юқори даражадаги симфоник 

шахслар мавжуд бўлади, улар бошқаларнинг омиллари ҳисобланади ѐки, 

аксинча, уларни омил сифатида ўз ичига олади. «Ўз вақти ва маконида ягона 

бўлган дунѐ ўзининг шахсий борлиғини ҳеч бўлмаса инсониятда рўѐбга 

чиқаради. У, ҳеч шубҳасиз, универсал симфоник шахс ѐки турли даражадаги 

                                                           

1
 Карсавин Л.О. Личности // Религиозно-философские сочинения. – М., 1992. Т. 1. – 30-б. 

симфоник шахслар тўпламининг иерархиявий бирлигидир... Биз яшаѐтган 

дунѐ шахсий борлиқсиз бўлиши мумкин эмас, зеро бундай борлиқ унда 

мавжуд. Бироқ, ўз-ўзидан равшанки, симфоник шахс муайян шахсиятларда 

рўѐбга чиқарилган тақдирда ўзининг баркамол ҳолатига яқин бўлади ва ўз 

табиатини яхшироқ намоѐн этади»
1
.  

Ижтимоий борлиқ (социум) ҳам турли даражадаги симфоник шахслар 

тўпламининг иерархиявий бирлиги ҳисобланади. Турли хил кишилик 

ҳамжамиятлари – бутун инсоният, миллатлар, ижтимоий гуруҳлар, 

конфессионал бирлашмалар ва ҳоказолар симфоник шахслар сифатида 

намоѐн бўлади. Бундай шахслардан ҳар бири муайян иерархия доирасида 

мавжуд бўлади, ўзида муайян олий шахсларни актуаллаштиради ва ўзи ҳам 

қуйи даражадаги муайян шахсларда актуаллашади. Мазкур алоқа қадрият 

аҳамиятини касб этади. Симфоник шахснинг шаклланиши баркамолликка 

интилиш билан ҳамоҳангдир. Бунда баркамоллик йўли ва мезони 

иерархиявий модель билан белгиланади: ҳар қандай шахс учун камолотга 

етиш олий симфоник шахсларни ўзида актуаллаштиришнинг олий 

даражасига эришишдан иборатдир; камолотга етиш учун «ҳар қандай шахс 

ўзини олий даражадаги шахсиятнинг эркин рўѐбга чиқарилиши сифатида 

англаб етиши лозим»
2
.  

Л.Карсавин ижтимоий фалсафасида изчил «социоцентризм», 

коллективликнинг индивидуалликдан устунлиги биз учун биринчи даражали 

аҳамият касб этади. Индивидуал шахс сифатидаги инсон бу фалсафада қуйи 

даражадаги симфоник шахс сифатида, бутун ижтимоий иерархиявий 

пирамиданинг асоси сифатида майдонга чиқади. Л.Карсавин иерархияни 

атрофлича тадқиқ этади, қуйи даража элементларининг юқори даража 

элементларига бўйсуниши масалаларини синчиклаб ўрганади, бироқ 

иерархиянинг асоси ҳақида моҳият эътибори билан ҳеч нарса демайди. 

Индивидуал мавжудлик категорияларига у кам эътибор бериши, 

                                                           

1
 Карсавин Л.О. Личности // Религиозно-философские сочинения. – М., 1992. Т. 1. – 98–99-бетлар.  

2
 Церковь, государство и личность. – П., 1927. – 6-бет. 

индивиднинг вазифаси олий шахсларни ўзида актуаллаштиришдан иборат, 

деб ҳисоблаши тасодифий бир ҳол эмас. Карсавиннинг универсаллик 

метафизикаси – бу коллектив шахс, ҳаттоки, таъбир жоиз бўлса, глобал шахс 

фалсафасидир. Ушбу фалсафада индивиднинг иккиламчилиги, юқорироқ 

даражадаги коллективга унинг бўйсуниши ғояси илгари сурилади, бу эса 

индивидда ўз моҳияти ва ҳақиқий экзистенция мавжудлиги инкор этилишига 

олиб келади. 

Иерархиявий тузилишга эга бўлган ижтимоий пирамидада инсоннинг 

«тубан» мавқеи техникавий-структуравий маънодагина эмас, балки 

аксиологик маънода ҳам тушунилади. Инсон симфоник шахсга (коллективга, 

давлатга ва ҳоказоларга) нисбатан ўз моҳиятига кўра ҳам иккиламчидир, 

чунки у мазкур шахснинг имкониятларини рўѐбга чиқариш учун зарур. У 

фақат симфоник шахс қўлида қурол бўлиб хизмат қилади. Н.Бердяев ўз 

китобларидан бирида бунга эътиборни қаратиб, жумладан шундай деган эди: 

«Симфоник шахс ҳақидаги таълимот аслида қулликни метафизик нуқтаи 

назардан асослашдан бошқа нарса эмас»
1
. Қизиғи шундаки, христианча 

онтологияда инсоннинг Л.Карсавин таклиф қилган талқини учун асослар 

мавжуд эмас. Ҳатто маънавий иерархиявийлик ҳам христианча онг учун шак-

шубҳасиз эмас, чунки у ўз илдизлари билан дунѐнинг христианча 

манзарасига эмас, балки неоплатонча манзарага бориб тақалади. Л.Карсавин 

концепциясида маънавий иерархия ўрнини моддий иерархия эгаллайди ва 

семантик силжиш юз беради, зеро ижтимоий борлиқ иерархиясида олий 

шахслар амалда «олий» эмас, балки фақат «нисбатан йирикроқ», «сон ѐки 

ҳажм жиҳатидан каттароқ» ҳисобланади. Миқдор, ҳажм, массанинг бундай 

устунлиги учун христианлик маънавиятида асос мавжуд эмас. Л.Карсавин 

яратган изчил социоцентрик конструкцияда гап Россия ҳақида боради. Бу 

мамлакат мутафаккир учун жонли бирлик сифатида, шахс сифатида амал 

қилади.  

                                                           

1
 Бердяев Н. О рабстве и свободе человека. – Париж: 1972. – 30-б. 

В.Налимовнинг гипериндивидуаллик концепцияси. ХХI аср бошида инсон 

феномени ҳақидаги тасаввурга, маънавият муаммоларини ечишга уларнинг 

талқинидаги қадимги цивилизациялар ғоялари билан ҳамоҳанг бўлган янгича 

ѐндашувлар ўз таъсирини кўрсата бошлайди. Инсон табиати кўп даражали 

ҳисобланади, бизни эса шахсда намоѐн бўлувчи ижтимоий мезонлар 

қизиқтиради. Эндиликда шахс қиѐфаси унинг шахслараро муносабатлар 

тизимидаги алоқаларига боғлиқ эканлиги ҳеч кимда шубҳа уйғотмайди.  

Мазкур қоидадан келиб чиқиб, В.Налимов шахслараро муносабатларга 

шахслараро структура – гипершахс ҳосил бўлишига олиб келувчи жараѐн 

сифатида қарайди: «Энг оддий ҳолда гипершахс – бу икки даражали 

тақсимлаш функциясидир. Бу ерда алоҳида-алоҳида мавжуд бўлган, алоҳида 

тақсимлаш функциялари билан тавсифланган икки шахс тахминий 

бериладиган, эндиликда бир пайтнинг ўзида икки жисмда мавжуд бўладиган 

битта шахсга бирикади»
1
. Бошқача қилиб айтганда, энг оддий ҳолда 

гипершахс икки индивидуал жисмлар ўртасида тақсимланган шахслараро 

структурани ўзида ифодалайди. Мураккаброқ ҳолларда гипершахс кўп сонли 

шахслардан ҳосил бўлиши мумкин.    

Гипершахс ҳақидаги тасаввурнинг ўринлилиги фойдасига бир қанча 

омиллар гувоҳлик беради. В.Налимов шундай омиллардан бири сифатида 

муҳаббатни келтиради – у ўз туйғулари кучи билан гипершахсни ҳатто икки 

шахснинг тахминан берилган структуралари ўртасидаги боғланиш 

(корреляция) коэффициенти нолга яқин ѐки тенг бўлган ҳолда ҳам яратиши 

мумкин. «Аммо бундай гипершахс барқарор эмас, - деб ѐзади олим. – 

Барқарорлик фақат туйғулар кучи гипершахсни шундай қайта қуриш учун 

етарли бўлган ҳолда вужудга келиши мумкинки, бунда корреляция 

коэффициенти аҳамиятга молик қиймат касб этади, ҳатто бирга яқинлаша 

бошлаши ҳам мумкин»
2
.  

                                                           

1
 Налимов В.В. Спонтанность сознания. – М., 1989. – 198-бет. 

2
 Ўша ерда.  

Ҳамма гап шундаки, цивилизация тараққиѐтининг ҳозирги босқичида 

муҳаббат аксарият ҳолларда инсоннинг ўзи севган мавжудот билан 

қўшилишга азалий интилишини қаноатлантиришга қодир эмас. «Эркак ва 

аѐл, агар уларга алоҳида-алоҳида қарайдиган бўлсак, бутуннинг қисмлари, 

мутлақ ҳақиқатнинг охирига етказилмаган моҳияти, холос, - деб ѐзади 

Ж.Бейнс. – Ботиний даражада эркак ва аѐлдан иборат жуфтлик айнан шундай 

яхлит структурани яратишга интилади. Бироқ воқелик уларнинг 

фантазиялари хом хаѐл эканлигини тасдиқлайди»
1
. Маданият тарихида 

маънавий баркамол жуфтлик (гипершахс)ни яратиш усуллари маълум. Улар 

Қадимги Миср, Қадимги Юнонистон, Қадимги Шарқ ибодатхоналарида 

маънавий таълим бериш жараѐнида қўлланилган. Бунинг учун эзотерик 

тусдаги махсус таълимотлар яратилган. Бундай таълимотларга, масалан, 

сексуал энергия ѐрдамида эркак ва аѐлни бир космик жуфтликка 

бирлаштиришни назарда тутувчи тантризм киради. Ушбу таълимот 

доирасида инсоннинг жисмоний, маънавий ва руҳий соҳаларига таъсир 

кўрсатувчи удум хусусиятини касб этган қадимги техника қўлланилади. 

Айни ҳолда шахсий семантик капсулизациянинг сусайиши юз беради ва шахс 

бошқа шахс билан эркин ўзаро алоқага киришиш имкониятига эга бўлади; 

натижада икки даражали гипершахс вужудга келади. 

Бошқа бир омил қадимдан фойдаланиладиган гипноз ҳисобланади. 

Маълумки, гипноз жараѐнида гипноз қилинаѐтган шахснинг тасаввурлари 

тизими гипноз қилувчининг онгида акс этади. Бу ерда индивид эътибори 

тўлалигича гипноз қилувчининг сўзларига қаратилади, бунда уларга қаттиқ 

ишонч билан қаралади. Гипнотик ҳолатда гипноз қилинувчи ва гипноз 

қилувчи ўртасида яқин алоқа ўрнатилади, таъсирчанлик даражаси кучайиб 

боради ва ҳатто алоҳида гипертаъсирчанлик даражасига кўтарилиши 

мумкин
2
. Гипноз йўли билан онгга сингдирилган фикрлар ўз-ўзидан эътиқод 

                                                           

1

мақомини касб этади. Онг уларга танқидий ѐндашишга ҳам, уларни 

бошқаришга ҳам қодир бўлмайди. Икки жисмоний капсулада жойлашган 

икки шахсдан ўзига хос «ягона семантик доминанта»га (В.Налимов) эга 

бўлган битта гипершахс вужудга келади. 

Қизиғи шундаки, кўп сонли тадқиқотлар ҳозиргача гипноз ҳолатига 

ишора қилувчи физиологик белгини аниқлаш имкониятини бергани йўқ. 

Таниқли психотерапевт Л.Шерток гипнозни «организмнинг психологик 

реактивлигини маълум даражада ўзгартиришни назарда тутувчи онгнинг 

алоҳида ҳолати» сифатида тавсифлайди
1
.   

Баъзан оѐққа турган оломон хулқ-атворини ҳам яхлит бир бутун 

организм ҳаракатлари сифатида тавсифлайдилар. Ҳозирги замон 

психологияси онг ости феноменининг физиологиядан ҳам, олий нерв 

фаолиятидан ҳам устунлигидан келиб чиқади. Омма билан қоришиш 

жараѐнида бўлган индивид онг ости даражасида агрессивлик импульсларини 

тарқатишни тўхтатади. Инсоннинг онг ости соҳасида шундай бир генотип 

борки, у «аждодлар қолдирган ва бутун бир ирқнинг маънавий дунѐсини 

яратиш учун конструктив материал бўлиб хизмат қиладиган излар 

мажмуи»ни ўзида ифодалайди
2
. Омма сафидаги индивидга кучли сенсорли 

сатурация (жунбушга келган туйғулар) таъсир кўрсатади ва уни фикрлаш 

қобилиятидан маҳрум қилади. У умумий ҳаракатга эргашади ва омма, яъни 

гипершахс структурасининг элементларидан бирига айланади.  

В.Налимов ривожлантирган тасаввурлар тизимида ҳам гап гипершахсни 

яратиш ҳақида боради. Бунинг фойдасига трансперсонал даволаш билан бир 

қаторда психоанализ амалиѐти ҳам гувоҳлик беради. Бунга ишонч ҳосил 

қилиш учун З.Фрейд кашф қилган трансфер феноменини эслашнинг ўзи 

кифоядир. Ушбу феномен тамойили бир-биридан ҳеч қачон ажралмасликни, 

ҳар доим бир-бири билан бириккан ҳолатда бўлиш ва шу тариқа ягона 

мавжудотни ҳосил қилишни назарда тутади
1
. Шу нарса диққатга сазоворки, 

гипершахсни психоанализ методи билан яратиш учун зарур вақт тинимсиз 

кўпайиб бормоқда ва эндиликда ўн йилни ташкил қилади.   

Шу ўринда тушни гипноз билан таққослаш ҳам ҳеч бўлмаса соф 

эвристик нуқтаи назардан диққатга сазовордир. Бундай таққослаш туш 

кўриш санъатидан кўп даражали гипершахсни яратиш учун фойдаланиш 

имкониятини беради. К.Кастанеда ўзининг «Туш кўриш санъати» деб 

номланган китобида тушнинг кучи ѐрдамида инсоннинг маънавий дунѐсини 

кашф қилиш усулини баѐн қилади. Унинг устози дон Хуан аввал унга туш 

кўриш санъати тамойилларини ўргатади, сўнгра унга амалий усулларни 

намойиш этади. Бунинг учун дон Хуан туш кўриш санъати сирларини 

шогирд билан ўртоқлашиш учун алоҳида магик муҳитни яратади. 

К.Кастанеда ушбу сирлар билан танишиш жараѐнида ўзлаштирган тажриба 

инсон руҳияти ўта мураккаб феномен эканлигини кўрсатади. Ушбу тажриба 

инсон руҳиятининг теран қатламларига назар ташлаш ва туш кўриш 

жараѐнини бошқариш учун гипершахсларни яратиш имкониятини беради. 

Туш кўриш жараѐнини бошқариш инсонга шахслараро муносабатларда 

юзага келувчи кўпгина муаммоларни ечиш имконини беради. Ҳозирда 

тадқиқотчилар қадимги маданиятларда, шунингдек ҳиндуларнинг 

маданиятларида мавжуд бўлган, ижтимоий муносабаларни уйғунлаштириш 

имкониятини берадиган туш кўриш жараѐнини бошқаришнинг аҳамиятига 

эътиборни қаратмоқдалар. П.Гарфильд бу хусусда шундай деб ѐзади: 

«Ҳиндуларнинг маданиятлари тушлардан ҳаѐтнинг турли соҳаларида 

фойдаланган. Баъзан улар диний қарашларнинг таркибий қисми ҳисобланган, 

инсонга ғайритабиий кучлар билан мулоқот қилиш имкониятини 

таъминлаган. Туш таъбирини айтувчилар ижтимоий тизимда махсус мақомга 

эга бўлган. Тушлардан кўпинча келажакни башорат қилиш учун 

фойдаланилган, ѐмон тушлар махсус маросимлар ўтказиш йўли билан 

                                                           

1
 Шерток Л. Непознанное в психике человека. – М., 1989. – 182-бет. 

ҳайдалган, яхши тушлар эса, аксинча, қўллаб-қувватланган. Баъзан улар 

худди руҳий даволаш усули каби шахсий муаммоларни ечишга хизмат 

қилган, муайян шифобахш расм-русумларни ўз ичига олган. Ҳар бир қабила 

тушлардан фойдаланишнинг ўз усулини айниқса муҳим деб ҳисоблаган»
1
. 

Шундай қилиб, тушлар у ѐки бу муаммоларни ҳал қилиш учун 

гипершахсларни яратиш имкониятини беради. Буни этнографлар ва қадимги 

маданиятларнинг бошқа тадқиқотчилари ҳам тасдиқлайдилар.   

Шуни қайд этиш лозимки, гипершахс ҳақидаги тасаввурларга қадимги 

мифларда ҳам дуч келиш мумкин. Уларда гипершахс, бир томондан, муайян 

яхлитлик сифатида намоѐн бўлади, бошқа томондан эса – бир-бири билан 

корреляцион боғланган қисмларнинг ҳар бири ўз индивидуал қиѐфасига эга. 

Масалан, олий асоснинг уч қиѐфалилиги ҳақидаги тасаввур платонизм, 

иудаизм, буддизмга (Будда, Драхма, Сангха), индуизмга (Тримурти), 

христианликка (Троица) хосдир. Ҳозир аксарият ҳолларда мифология 

«либоси»га бурканган қадимги билимларнинг жонланиши жараѐнлари бутун 

дунѐда кузатилмоқда. Бизнинг давримизда гипершахс шахслараро 

муносабатларнинг теран даражасида намоѐн бўлаѐтир (юзаки даража – бу 

маданиятимизга хос бўлган ташқи муносабатлар даражаси). Индивидлар 

ўзаро алоқасининг трансперсонал даражаси айниқса мураккаб ва 

самаралидир: «Гипершахснинг вужудга келиши нозик жараѐн бўлиши ҳам 

мумкин – айни ҳолда шахс унга тўла сингиб кетмайди, балки у билан 

ўзининг кўп сонли таркибий элементлари орқали бирикади. Аммо бунинг 

учун бошланғич шахс ўз ичида кўп сонли шахсиятни яратиш қобилиятига эга 

бўлиши лозим»
2
. Шундай қилиб, гипершахс ҳақидаги тасаввур XXI аср 

бошида инсон табиатини тушунишга ўз ҳиссасини қўшаѐтир. 

XXI аср бошида инсон феноменини тушуниш учун тоталитар ва 

демократик тизимларда тўпланган тажриба билан ҳисоблашиш талаб 

этилади. Шуни эътиборга олиб уларда инсон мақоми муаммосига 

                                                           

1
 Гарфильд П., Ринпоче Т.Т. Управление сновидениями. – М., 1994. – 50-бет. 

2
 Налимов В.В. Спонтанность сознания. – М., 1989. – 202-бет. 

батафсилроқ тўхталамиз. Демократия муҳитида ўсиб улғайган индивидлар 

давлатнинг тоталитар ҳукмронлиги шароитида яшаш нималигини 

билмайдилар. Тоталитар тизимлар ѐки экстремистик давлат формацияларида 

бутунлай бошқача вазиятни кузатиш мумкин. В.М.Кайтуков ўзининг 

«Мустабидлик эволюцияси» деб номланган монографиясида бундай 

тизимларнинг асосий хусусиятларини санаб ўтади: «Экстремистик давлат 

формациялари тазйиқ ўтказиш усуллари, воситалари ва қуролларидан кенг 

фойдаланишга асосланган давлат тузумини ўзида ифодалайди. Тазйиқ 

доирасига социумнинг барча қатламлари, шу жумладан мустабид тузум 

сиѐсатини амалга оширувчиларнинг ўзлари ҳам киради. Тазйиқ ўтказиш 

аппарати ўз фаолиятида бюрократияга, полицияга, махсус хизматларга, 

армияга ва мафкуравий аппаратга таянади»
1
.   

 Экстремистик давлат формацияларининг яна бир хусусияти шундаки, 

улар узоқ яшамайди. Айни ҳол ўз яхлитлигини сақлаб қолувчи ва айни 

пайтда маданиятдаги ўзгаришларга таъсирчанлиги билан ажралиб турувчи 

инсон табиати билан белгиланади
2
. Одамлар, айтайлик, тоталитар тизим 

шароитларига мослашишлари мумкин, бироқ бу унинг инсон табиати билан 

мувофиқ келишини англатмайди. Аксинча, тоталитар тизим инсон табиатига 

зид ва шу туфайли ҳам у узоқ яшамайди. 

ХХ асрда бундай экстремистик давлат формациялари тоталитар 

тизимлар деган ном олди; уларга энг аввало Сталин режимини ва нацистик 

сиѐсий режимларни киритадилар. «Тоталитар» режимларнинг энг муҳим 

жиҳатлари хусусида социологлар ва сиѐсатшунослар орасида ягона фикр 

мавжуд эмас. Аммо уларга алоҳида мафкуралар – бундай режимларнинг 

(тизимларнинг) мавжудликка бўлган ҳуқуқини қонунлаштирувчи ғоялар 

мажмуи хос, деган фикрга барча олимлар қўшиладилар. Мазкур 

мафкураларнинг ўзи ҳам тоталитардир, зеро улар ижтимоий ва шахсий 

ҳаѐтнинг барча жабҳаларини қамраб олишга ҳаракат қилади, ҳамма учун 

                                                           

1
 Катуков В.М. Эволюция диктата. – М., 1992. – 55-бет. 

2
 Гуревич П.С. Человек: венец или ошибка природы? // Наука в России. 1993. № 2. – 33-бет. 

мажбурий ҳисобланади. Улар эски қадриятлар тизимларини улоқтириб 

ташлаш ва уларни «ёруғ келажак» ѐки «минг йиллик рейх»ни барпо этишга 

қаратилган янги қадриятлар тизимлари билан алмаштириш ғоясини илгари 

суради, жамиятни ялпи қайта қуришни, «янги инсон»ни ҳамда индивид 

манфаатлари ва эркинлиги жамият манфаатларига бўйсундирилган «янги 

жамият»ни яратишни эълон қилади. 

 Эстетик завқланиш кишида меҳнат илҳомини янада жўш урдиради, 

инсонни улуғлайди ва унинг турмуш шароитини безайди. Умуман эстетик 

тарбия ѐш авлоднинг ижодий қобилиятларини ривожлантириш мақсадларига 

қаратилган бўлиши лозим. 

         

 

 

 

 

 

 

 

 

 

 

 

 

 

 

 

 

 

 

 



 51 

3.2. Эстетик тарбиянинг нафосат билан уйғунлиги. 

 

       Эстетик тарбия - шахсни воқеликдаги, санъатдаги, табиатдаги. 

кишиларнинг ижтимоий ва меҳнат муносабатларидаги, турмушдаги 

нафосатни идрок қилиш ҳамда тўғри тушунишга ўргатиш, уларнинг бадиий 

дидини ўстириш, нафосатка муҳаббат уйғотиш ҳамда ҳаѐтига, нафосат бахш 

этувчи қобилиятиарини тарбиялашдир. Тарбия назариясида икки хил 

тушунча мавжуд: эстетика ва бадиий тарбия тушунчалари. 

        Эстетик тарбия анча кенг маънога эга бўлиб, табиат ва жамият, 

меҳнатдаги нафосатларни идеал нуқтайи назардан идрок этишга, шунингдек 

эстетик фаолиятга, воқеликни нафосат қонун-қоидалари асосида 

ўзгартиришга қодир шахсни тарбиялашга қаратилгандир. 

        Эстетик ривожлантириш - бу шахснинг эстетик онги, муносабатлари ва 

эстетик фаолиятининг вужудга келиши ҳамда такомиллашувидан иборат узоқ 

давом этадиган жараѐндир. Бу жараѐн ѐш ва ижтимоий омиллар билан 

белгиланадиган турли даражаларига эгадир. У шахснинг жамият эстетик 

маданиятини эгаллаб олишга боғлиқ бўлиб, турли йўллар ва шакллар 

ѐрдамида амалга оширилади. 

       У жамият эстетик маданиятини турли маънавий ва моддий 

кўринишларда тушуниб олишни таъминлайди. 

       Жамият ва айрим шахснинг эстетик маданияти тушунчалари мавжуд. 

       Жамиятнинг эстетик маданияти - инсоният бутун ривожланиш тарихи 

жараѐнида тўпланган моддий ва маънавий қадриятлари мажмуйи демакдир. 

Шахс шахсининг эстетик маданияти унинг маданий меросини фаол, ижодий 

ўзлаштириши натижасида ҳосил бўлади. Шахс эстетик маданиятининг 

асосий таркибий қисмлари эстетик онг, еҳтиѐжлар, муносабатлар ва эстетик 

фаоииятлардир. 

      Эстетик онг, эстетик идрок, билим, мулоҳаза, баҳс, эстетик идеални 

қамраб олади. 

       Эстетик эҳтиѐжлар ва муносабатлар эса, энг аввало шахснинг эстетик 

қизиқишлари, диди, эстетик ҳиссиѐтларида ифодаланади. 

       Эстетик фаолият кўникма, малака, ижодий қобилиятлар мавжудлиги 

билан тасвирланади. 

       Эстетик онг ижтимоий воқелик, табиат, санъат билан бевосита мулоқот 

жараѐнида шаклланадиган ғоялар, назариялар, қарашлар, бадиий таълим ва 

тарбия натижасида шаклланади, эстетик онгнинг асосини эстетик идрок 

ташкил қилади. 

       Эстетик идрок бу атроф воқеликдаги буюмлар, ҳодисаларнинг эстетик 

моҳиятини бутун таркибий қисмлари билан биргаликда акс эттириш, идрок 

этилган нарсаларни шахсда мавжуд бўлган ҳиссий ва ақлий нарсаларнинг 

ўзаро алоқаси билан ифодаланадиган эстетик мезонлар билан қиѐслаш 

жараѐнидир. 

    Эстетик идрок нафосат билан учрашганда юзага келади ва аниқ мақсадга 

қаратилганлиги билан изоҳланади. Тўлақонли эстетик идрок эстетик 

тушунчалар ва эстетик мулоҳазаларни -шакллантириш билан биргаликда 

содир бўлади. 

      Эстетик мулоҳаза-шахснинг аниқ бир эстетик ҳодисага муносабатини 

билдирувчи ақлий ҳаракатида ифодаланади. Шахснинг эстетик мулоҳазаси 

чуқурлиги, такомиллашганлиги, мураккаблиги, юқори ѐки пастлиги бииан 

ажралиб туради. Эстетик мулоҳаза даражаси шахснинг хулқ-атвори ва билим 

савиясига, эстетик тажрибасига боғлиқдир. 

       Эстетик баҳо деганда шахснинг муайян ҳодиса ѐки образга инсоният 

бутун тарихий ривожланиши жараѐнида ҳосил қилган ва эстетик 

мулоҳазаларида ифодаланган эстетик қоидалар, ғоялар билан қиѐсиаш 

асосида баҳо бериш тушунилади. Эстетик баҳо теварак-атроф, воқеа-

ҳодисаларга, санъат асарларидаги нафосат ѐки қабиҳлик, даҳшатлилик ѐки 

ҳазил-мутойибага мойиллик, ҳазилкашлик каби категорияларга таяниб, 

уларнинг эстетик қиммати образли акс эттиришнинг чуқурлиги ва яхлитлиги, 

муаллиф ижодий усулининг ѐрқинлиги ҳақидаги фикрларни қамраб олади.          

      Эстетик баҳо беришда шахснинг ижтимоий яшаш тузуми, ижтимоий 

келиб чиқиши яққол кўзга ташланади. Масалан, юқори синфларда адабиѐт 

ўқитувчиси томонидан ўтказилган «баҳс» кечасида ўқувчилар таниқли 

ѐзувчи А. Қодирийнинг асарларини муҳокама қилиб, ѐзувчининг роман ѐзиш 

қобилиятини баҳолайдилар. Унда роман ѐзишнинг қоидаларига амал 

қилинганлигини қиѐслаш орқали ажратиб кўрсатадилар. 

       Эстетик идеал бу шахснинг табиат, жамият ва санъатдаги мақсад тарзида 

идрок етадиган такомиллашган нафосат ҳақидаги ижтимоий баҳосининг акс 

етишидир. Шунга кўра, эстетик идеалнинг муҳири белгиси шахснинг 

дунѐқараш хусусиятига кўра аниқланади. Эстетик идеал учун эстетик 

маданият ҳодисаси сифатида фақат унинг ўлчови тарзида емас, балки 

ундовчи тарзидаги муҳим хусусият бўлиб қолади. 

      Эстетик эҳтиѐж деб, шахснинг воқеликни эстетик жиҳатдан билиб олишга 

бадиий фаолиятнинг аниқ бир турига ѐки унинг хилма-хил турларига 

ундовчи субъектив омилларига айтилади. Эстетик эҳтиѐжлар эстетик 

ахборотга эҳтиѐжни, нафосат ҳақидаги фаннинг ривожланиш 

қонуниятларини чуқурроқ билишга, эстетик завқ берган нарсани кўпроқ 

идрок этишга интилишда муросасиз бўлиш ва уни буткул йўқотишга ҳаракат 

қилишда, аниқ бир санъат асари, унинг муаллифи ҳақидаги янгиликларни 

билишга интилишда ифодаланади. 

        Эстетик қизиқиш-шахснинг эстетик фаолиятида, воқелик ва санъат 

асарларини эстетик жиҳатдан ифодалашда кўринади. Эстетик қизиқишнинг 

асосий беигилари ўқувчида эстетик фаолиятга интилиши, ўзи ѐқтирган 

санъат асарларини йиғиб, тўплаб бориши, уларни такрор-такрор ўқиб, идрок 

тиши, улар ҳақида фикр билдиришга интилиши, бошқаларнинг шу масалага 

доир фикрини билишга қизиқиш, муайян санъаткор, жанр, йўналиш 

кабиларни афзал кўришда намоѐн бўлувчи, танлаш хусусиятининг 

мавжудлиги билан ифодаланади. Масалан, ўқувчилар ўзларини қизиқтирган 

санъат устасининг расмларини, асарларини тўплайдилар, қайта-қайта ўқиб 

чиқадилар. 



 54 

         Шахс эстетик қизиқишларининг кенглиги, чуқурлиги, барқарор ѐки 

беқарорлиги билан ажралиб турадилар. Бу уларнинг фаоллиги даражаларини 

ва атроф ҳаѐтга эстетик ҳамда амалий муносабатларида намоѐн бўлади. 

Ўқувчидаги эстетик қизиқиш даражаси педагогик таъсир натижасида 

юқорига кўтарилиши ѐки сусайиши ҳам мумкин. Эстетик қизиқишлар 

ўқувчида эстетик еҳтиѐжни туғилишига сабаб бўлади. 

       Эстетик дид шахсда унинг шахсий ва ижтимоий хусусиятларининг 

қўшилиши натижасида ҳосил бўладиган мураккаб ҳодисадир. Дид ўз 

табиатига кўра фақат шахсга оид аммо, шахс ижтимоий муносабатлар 

мажмуйи бўлганлиги учун, у эстетик баҳолаш мезони бўлиб хизмат қилувчи 

ҳам субъектив, ҳам объектив меъѐрларни ўзида бирлаштиради. Баҳо, буюм 

ѐки ҳодисанинг эстетик моҳиятини эгаллаш жараѐнига тааллуқли бўлиб, дид 

эса шахснинг буюм ѐки ҳодисага нисбатан эстетик муносабат билдиришида 

ифодаланади. Эстетик дид эстетик ахборотлар оқими, эстетик ва ахлоқий 

нормалар йиғиндиси орқали шаклланади ҳамда шахснинг буюм, ҳодисаларга 

эстетик баҳо беришда яққол намоѐн бўлади. 

        Эстетик туйғу бу шахснинг буюм ѐки ҳодисага эстетик баҳо бериш 

муносабатини субъектив бошдан кечиришдир. Эстетик туйғу ўқувчининг 

мазкур буюмнинг шакли, ранги ва мазмунидан маънавий лаззатланишда ѐки 

аксинча нафратланишда ифодаланади. Эстетик ҳис-туйғу инсон ақл-

заковатига кўра мазмунли, мураккаб, чуқур ва хилма-хил бўлади. Эстетик 

ҳис-туйғу, чуқур ва барқарор эстетик қизиқишларни ҳосил қилиши мумкин. 

      Ўқувчида эстетик идрок, билим, мулоҳазалар, баҳо, идеал, ҳис-туйғу, 

қизиқиш, эҳтиѐж ва эстетик фаолиятга айланади, эстетик дид бирлиги, уни 

эстетик фаол бўлишга, ўз фаолиятини намоѐн қилишга тайѐрлайди. У аста-

секин теварак-атрофни нафосат қонунлари асосида ўзгартиришга, нафосат 

яратишга ҳаракат қилади, чунки инсон нафосатни нафақат мушоҳада этади, 

балки уни яратади ҳам.           

      Эстетик жиҳатдан тарбияланган одам ҳаѐтни гўзал қилишга интилади, 

эстетик томондан фаол бўлади. Унинг эстетик фаоллиги ҳаѐтда нафосат 

яратишда эгалланган эстетик кўникмаларида: чиройли, бежирим кийинишда. 

маданий муомаласида, ўзини тута билишида, оила ва ишда эстетик муҳитни 

яратишда намоѐн бўлади. 

        «Эстетик тарбия» билан бир қаторда «бадиий тарбия тушунчаси» ҳам 

мавжуд. 

        Бадиий тарбия деб шахсни санъат воситалари ѐрдамида яъни санъат 

асарларининг мазмуни ва шаклини эстетик идрок этишни ривожлантиришга, 

санъатнинг маълум турида қатнашиш ва ижодий фаолият учун зарур бўлган 

бадиий дид, ҳамда қобилиятларни шакллантиришга айтилади. Санъат турли 

эстетик шахснинг барча томонларига ҳиссий-эстетик таъсир этади ва уни 

бадиий фаолиятнинг хар хил турлари билан таништиради. 

        Ўқувчиларда воқеликка, эстетик муносабат ҳамда бадиий дид қандай 

мазмунда шаклланиши ривожланаѐтган мустақил Ўзбекистон учун алоҳида 

аҳамиятга эга. Шу туфайли педагоглар шахс учун мамлакатимиз ҳаѐтининг 

муҳим ҳодисаларини акс эттирадиган, уларни ғоявий тарбиялайдиган ҳамда 

уларга эстетик таъсир кўрсатадиган санъат асарларини танлаб олишлари ва 

болаларнинг эстетик фаолиятини жамият тараққиѐти, ҳаѐти билан 

боғлашлари лозим. 

        Шахсни эстетик тарбиялашда изчиллик қоидаси ўқувчининг эстетик 

маданияти, замонавий санъатининг ўтмиш санъати, анъаналар ва эстетик 

тарбиянинг илғор назариялари билан алоқада бўлишини тақозо қилади 

        Ўзбек халқи ўтмишдаги бой миллий, маданий меросга, бадиий 

бойликларга, санъатига эгадир. Ўқувчиларда унга нисбатан ҳурмат ва 

эҳтиѐткорлик билан муносабалда бўлишни тарбиялаш ҳамда тарбия 

жараѐнида уларни бадиий ижодиѐтининг энг илғор томонларини ўрганишга 

ундаш зарур. 

       Ўқув ва ижодий фаолиятнинг бирга қўшиб олиб борилиши у ѐки бу 

ўқувчи вазифасининг ҳал қилиш даражасига кўра турлича бўлиши мумкин: 

ўқув материали қанчалик кам ўзлаштирилган бўлса, ижодийлик ҳам 

шунчалик оддий бўлиши ва, аксинча, ўқув материали қанчалик яхши 

ўзлаштирилган бўлса, унда ижодий фаолиятдан, шунчалик кенгроқ 

фойдаланиш, яъни ижод қилиш кенг қиррали бўлиши мумкин. Ўқувчининг 

эстетик ривожлантиришнинг асосий йўли унинг мустақил бадиий фаолияти 

ва ижодкорлигини шакллантиришдир. 

 Педагогикада эстетик тарбия вазифаларини белгилашда умумий тарбия 

мақсадлари ва ўқувчиларнинг ѐш хусусиятлари алоҳида ҳисобга олинади. 

Эстетик тарбия вазифаларини йўналишига бунѐдкорлик ва унинг нафосат 

билан уйғунлиги даражаларига кўра шартли равишда тўрт гуруҳга 

бирлаштирилади: 

 1.Ўқувчиларда эстетик мойиллик: эстетик ҳаяжон, эстетик муносабат   ва   

қизиқишни   таркиб   топтириш,   уларда   эстетик   мойиллик атроф-воқелик 

ва санъат асарларининг эстетик образлари йиғиндисининг тўплашни, уларда 

ҳиссий ҳозир жавобликни ривожлантириш; эстетик ҳис-туйғулар, эҳтиѐж, 

дид ва муносабатларни ривожлантириш киради. 

 2.Эстетик онгни шакилантириш эса эстетик онг қирралари(тасаввур ва 

билимлар ҳажми, эстетик мулоҳаза ва баҳолаш) ни таркиб топтиришдан 

иборатдир. 

       Эстетик онг таркиб топиши орқали ўқувчилар воқелик ва санъатдаги 

нафосат ѐки хунуклик, кайғу ѐки фожиани тўғри аниқлашнинг хилма-хил 

мезонларини аниқлаш, яъни буюмларнинг хусусияти ва сифатларини: шакли, 

ранги, товушлари; ҳиссий аниқлаш: шодлик, қайғу, хафалик, ажабланиш, 

алам; санъатшунослик мезони яъни айрим мусаввир, бастакорларнинг 

исмлари ва ҳаѐти, фаолиятини билиш; эстетик мезон-чиройли, хунук, 

кулгули, қаҳрамонлик кабиларни ажрата билишни ўрганадилар. Уларда 

теварак-атрофга нисбатан тўғри муносабат ва нафосатни тушуниш 

шаклланади. 

 3.Эстетик  фаолиятга  ўргатиш  бу  гуруҳ  вазифаларини  амалга 

оширилиши жараѐнида педагог ўқувчиларни фаол эстетик ва бадиий 

фаолиятга жалб қилади, уларда эстетик ва бадиий идрокни ривожлантиради, 

бадиий ижрочилик фаолиятининг кўникма ва малакаларини шакллантиради, 

нафосатни турмушга, табиатга, ўз қиѐфасига киритиш кўникма ва 

малакаларини тарбиялайди. 

 4.Эстетик ва бадиий - ижодий қобилиятларини ривожлантириш 

вазифасини бажариш натижасида ўқитувчи ҳар бир болада умумий ва махсус 

бадиий-ижодий  қобилиятларининг  ривожланишини,  ҳиссий  

ҳозиржавоблик қобилиятини ҳамда ижодий ҳаѐлни ривожлантиради. 

Эстетик тарбия вазифаларини тўла-тўкис бажарилиши ўқувчиларда қатор 

ижобий сифатларни: ташаббускорлик, ижодкорлик, олдиндан кўра билиш, 

интилувчанлик, орзу қила билишлик кабиларни шакллантиради. 

         Бунѐдкорлик ва унинг нафосат билан уйғунлиги даражаси ўқувчиларда 

эстетик тарбиянинг мазмуни, уларда эстетик билим, кўникма ва малакаларни 

шакллантиришни ҳамда эстетик ҳис-туйғу, қизиқиш, эҳтиѐж, баҳо бериш ва 

дидни тарбиялашни ўз ичига олади. 

         Ўқувчиларда нафосат ҳақидаги билимлар атроф ҳаѐт воқелиги, 

буюмлар, уларнинг ранг-баранглиги, турларини ҳамда санъат асарларини 

эстетик ўзлаштириши жараѐнида таркиб топади. 

      Ўқувчилар теварак-атроф. ҳаѐт, табиат ва ҳар хил жанрдаги санъат 

асарлари: графика, ранг-тасвир, ҳайкалтарошлик, амалий санъат, мусиқа 

билан танишиб борадилар ва улар ҳақидаги билимларни ўзлаштириб 

оладилар. 

       Ўқувчилар асосий эстетик тушунча нафосат тўғрисидаги билимларни 

ўзларининг ўраб турган теварак-атрофдаги турмуш ашѐлари: кийим-кечак, 

ўйинчоқлар, оила аъзоларининг ўзаро маданий самимий муносабатлари, 

саранжом ҳовли, чиройли гулзор, санъат асарлари; мусиқа, ашула, чиройли 

сурат орқали эгаллайдилар. 

       Нафосат тўғрисидаги билим ва тушунчаларидан ўқувчилар хатти-

ҳаракатларини, кишилар фаолиятини ва табиат ҳодисаларини баҳолашда 

фойдаланадилар. 

       Ўқувчилар ижодий меҳнатнинг турларига кўра гўзаллигини, меҳнат 

шароити, меҳнат маҳсулини гўзаллигини, меҳнатдаги жасорат романтикаси 

орқали кўтаринкилик каби мураккаб эстетик санъат асарлари: шеър, ашула, 

мусиқа асарларининг гўзаллигини билиб оладилар. 

      Ўқувчилар воқеликдаги ҳажв, яъни асарлардаги воқеликка доир кулгули 

расмларни таҳлил қиладилар. Воқеликдаги ҳажв - бу ўзига хос қоидадан 

чекиниш, нафосат, шакл ва мазмун бирлиги қонунларнинг бузилиши 

эканлигини; ҳажв эскилик билан янгилик ўртасидаги зиддиятларни акс 

эттиришини; ҳаѐт ва санъатда ҳажв кўпгина воситалар ѐрдамида (сўз, сурат) 

ифодаланишини, шунингдек, бадиий фаолият ва санъат, у қайси турда 

бўлишидан қатъий назар инсон дунѐни эстетик ўзлаштирганлигининг олий 

кўриниши эканлигини билиб олишлари керак. 

        Педагог ўқувчиларга санъат турлари ҳақидаги билимларни бериш билан 

бирга уларнинг эстетик ҳиссиѐтини бир жойга тўплайди ҳамда мазмунли 

эстетик мулоҳаза юритишга ўргатади. 

        Ўқувчилар эстетик тарбия жараѐнида эстетик малака ва кўникмалар ҳам 

эгаллашлари лозим. Мусиқа фаолиятига доир ижрочилик, қўшиқ, мусиқавий 

ҳаракат қилиш, мусиқа асбобларини чалиш кабиларни эгаллаб олишлари 

кўзда тутилади. 

        Тасвирий санъат асарларини диққат билан кузата билиш, уларнинг 

мазмуни ва ифода воситаларини. таҳлил қилиш, жанрларни бир-биридан 

фарқлаш малакаларини эгаллайдилар. 

       Мусиқа ва расм дарсларида педагог ўқитувчиларда мустақил изланиш, 

ижод қилишга доир кўникмаларни ривожлантиради. 

      Бунѐдкорлик ва унинг нафосат билан уйғунлигида эстетик тарбия 

воситалари - ўқувчиларни эстетик тарбиялаш мақсадида теварак-атрофдаги 

танлаб олинган турмуш, табиат, санъат эстетикаси ва болаларнинг бадиий 

ижоди ҳисобланади. Оила нафосатнинг биринчи мактаби. Оила аъзоларининг 

ўзаро муносабатлари, уйнинг жиҳозлари, уларнинг ягона бирлиги, 

уйғунлиги, тартибли жойлаштирилиши, саранжом-саришталик, мактабнинг 

безатилиши, мактабдаги ѐдгорлик ва аълочилар бурчаги кабиларнинг барчаси 

бевосита болалар эстетикасига таъсир этади. Турмуш эстетикасининг 

асосини тозалик ва тартиблилик ташкил этади. Синф хоналарида тозаликни 

сақланиши, табиат бурчагини ташкил этилиши, ўқувчилар ижодий ишлари 

кўргазмаси, аълочилар тахтаси ва бошқалар ўқувчиларнинг эстетик 

дидларини тарбиялайди. Табиат энг муҳим эстетик тарбия воситасидир. 

Табиат турлича эстетик кечинмаларнинг асоси бўлиб, табиатдан 

таъсирланиш, уни кўра билишга, эшита олиш қобилиятига боғлиқдир. 

Ўқувчиларнинг табиатга саѐҳатлари, туристик юришлари, улар диққатини 

табиат гўзаллигига қаратиш имконини беради. Ўқувчилар йилнинг тўрт 

фаслида табиат ўзига хос ранг олишини. ўзгаришини билиб оладилар, табиат 

ҳодисаларига қизиқиш кучаяди ва табиатни асраб-авайлаш кераклигини 

чуқурроқ англаб етишларига ѐрдам беради. Ўқувчилар табиатшунослик 

дарсларида нафақат табиий билимларни ўзлаштирадилар, балки табитда 

нафосатни яратишни, мактаб ҳовлисини кўкаламзорлаштириш, гулзор 

яратиш, дарахт ўтқазиш ва парвариш қилиш кабилар болалар руҳиятига 

кучли таъсир этади ва эстетик кўникма-малакаларини шакллантиради. 

Санъат турлари асосий тарбия воситалари бўлиб, санъатнинг хилма-хил 

кўринишлари ва жанрлари ѐрдамида ўқувчиларнинг рангтасвир, қаламтасвир 

ҳақидаги билимлари, ҳайкалтарошликка доир кўникма ва малакалари, 

ижодий қобилиятлари шакллантирилиб борилади. Расм дарслари тасвирий, 

амалий, архитектура санъати, ўзбек ва чет эл санъат усталарининг ижодлари, 

асарлари билан таништиради ҳамда аслига кўра, хотира ва тасаввурлари 

асосида расм чизиш малакаларини тарбиялайди. Дарсдан ташқари суҳбатлар, 

кечалар, кўргазмалар ташкил етиш, музей, расмлар галереясига, санъат 

ѐдгорликлари. рассом ва меъморлар, ҳайкалтарош устахонасига саѐҳат 

амалий санъат тўгарагига қатнашиш, танловлар ўтказишни ташкил етилиши 

болалар тарбиясида муҳим воситадир.  

ХУЛОСА 

Мамлакатимиз сиѐсатининг алоҳида бўғини бўлган ва истиқлолнинг илк 

кунларидан муҳим ҳисобланиб келинаѐтган таьлим тизими доимий 

такомиллаштирилиб ва керакли тадбирлар билан янгиланиш касб этиб 

бормоқда. Бунда, асосан, дунѐнинг кўпчилик таьлим тизимлари учун ўрнак 

бўларли дея таьриф этилаѐтган қонун ва махсус дастурларнинг қабул 

қилиниши ва шу асосда янгидан ишлаб чиқилган таьлим тизими муҳим 

аҳамиятга эга. Негаки эскириб қолган баъзи системалардан воз кечиш, 

уларни такомиллаштириш, керак бўлса мутлақо янгиланишларни жорий 

этиш заруратга айланиб улгурди ва бу ҳолат тўғри баҳоланиб амалга 

оширилди ҳам. Таьлимда узлуксизликнинг таьминланиши ва уни изчиллик 

билан олиб борилиши кўзда тутилган ҳолда тизим етти босқичда ишлаб 

чиқилди. Айни таькидлаш жоиз бўлган жиҳат шундаки, таьлим билан 

бевосита бирга ўз ўрнида узвий тарзда тарбия жараѐни ҳам шу 

узлуксизликни тўлақонли намоѐн этиши керак. Чунки таьлим тарбия жараѐни 

ўтмиш тажрибамиз, бой тарихий меросимизда ворисийлик  асосида  ўтиб  

келаѐтган  ўзбекона қадриятлардан айро бўлмаган ҳолда олиб борилиши 

биринчи галдаги масаладир. Тарихдан шаклланган устоз шогирд 

анъаналаридан маълумки, устоз ўзидаги бор билим салоҳияти билан бирга 

инсоний сифатларини ҳам қўшиб ўз муридини ҳақиқий олим қилиб 

етиштириши шарт бўлган. Шундай экан устоз толибига билим бериш билан 

бирга ундаги ақлий-жисмоний, бадиий-эстетик ва ахлоқий-маьнавий 

жиҳатларда ҳам ўрнак бўлиб, шу сифатларнинг шаклланишини ҳам ўрнак 

бўлиб шу сифатларнинг шаклланишини таьмин этиши керак. Шу жиҳатларни 

ҳисобга олган ҳолда ташкил этилган тизим кўзланган самараларни ҳам 

кўрсатмоқда. Таьлим тизимидаги жорий фанларнинг мазмун ва ғоявий 

жиҳатдан қайта тузилиши унда миллий ғоя ва қадриятларимизнинг асосий 

ўрин эгаллаши биринчи галдаги масала қилиб қўйилди. Зеро, таьлим тизими 

асосий таянч бўғин бўлиб, давлатнинг эртанги ўрни, нуфузи, тараққиѐти ѐки 

таназзулини белгилайди. Таьлим ва тарбия миллатнинг онги ва 

психологиясини ўзида ифода этиши, унга таьсир ўтказиши ҳам керак. Шу 

ўринда юртбошимизнинг ушбу сўзлари ўринлидир: “Таьлим, тарбия онг 

маҳсули, лекин айни вақтда онгнинг даражаси ва унинг ривожини ҳам 

белгилайдиган омилдир. Бинобарин, таьлим-тарбия тизимини 

ўзгартирмасдан туриб онгни ўзгартириб бўлмайди. Онгни тафаккурни 

ўзгартирмасдан туриб эса биз кўзлаган олий мақсад-озод ва обод жамиятни 

барпо этиб бўлмайди. Кўриб турганимиздек, буларнинг барчаси бир-бири 

билан занжир каби чамбарчас боғлиқ масалалардир”
1
. Бу сўзлардан 

кўринадики, миллатнинг эртанги даражаси бугундан бошланади. Таьлим-

тарбия тизимининг янгиланиши халқнинг онглилик даражаси юксалишига 

сабаб бўлади.  

Таьлим тизимининг алоҳида  бўғини бўлган ўрта таьлимни оладиган 

бўлсак, унда жорий фанлар орқали ўқувчиларни ахлоқий ва эстетик жиҳатдан 

тарбиялаш асосий масала эканлиги кўринади. Жорий фанлар ўқувчиларда, 

аввало, шу предмет юзасидан билимларни ҳосил қилса, кейинги навбатда, 

улар таркибида яширин ғоя ўқувчиларнинг тарбиявий камолотига қаратилган 

бўлади. Таьлим асосида берилувчи тарбия миллий руҳ ва қадриятларнинг 

барҳаѐтлигини таьминлайди. “Тарбия соҳаси ислоҳоти бугунги энг долзарб 

эртанги тақдиримизни ҳал қилувчи муаммога айланмоқда”
2
. Ахлоқ ҳам, 

эстетика ҳам тарбия асосида шаклланувчи фазилатлар ҳисобланади. Шундай 

экан, тарбия биз учун биринчи навбатдаги бурчга айланмоғи керак. Тарбия 

диалектик насиҳат, ақлий ва ҳиссий хулоса чиқариш, ибрат, тартиб ва амалий 

кўргазмали усулларда олиб борилиши мумкин. Шундай экан, мактабларда 

дарсдан ташқари ҳолатларда ўқувчиларнинг бўш вақтидан унумли 

фойдаланиш ҳам муҳим натижалар беради. Бунда дарсдан ташқари 

тўгаракларда ишлаш (рассомлар, қаламкашлар, драмтўгараклар), саѐҳат 

уюштириш  (музей, театр, тарихий обидалар, табиат қўйнига), ўзаро 

                                                           

 
1
Баркамол авлод орзуси. -Т.: Шарқ. 1995. 181 бет. 

2
 Баркамол авлод Ўзбекистон тараққиѐтининг пойдевори. -Т.: Шарқ, 1998. 63 бет.   

ижтимоий муносабатлар шароитида ҳам узвий олиб борилувчи ахлоқий ва 

эстетик тарбия шахснинг камолот даражаси кўзланган поғонага етишига 

олиб келади.  

Шундай бўлса-да, ўқувчиларнинг шахсий сифатлари шаклланувчи дарс 

жараѐни, ундаги ўқитувчи-ўқувчи муносабати, аввало, боланинг  билим 

даражаси юксалишига қаратилса-да, ахлоқий сифатлар ривожи яширин 

тарзда олиб борилади. Маънавий-ахлоқий баркамоллик, етуклик ва юксаклик 

шахснинг маънавиятини белгилайди. Шундай экан, ѐшларни маънавий-

ахлоқий жиҳатдан баркамол қилиб тарбиялаш учун таълим-тарбия 

муассасаларида тарбиявий ишларни миллий ғоя “Таълим тўғрисида”ги 

Қонун, Кадрлар Тайѐрлаш Миллий дастури асосида тўғри ташкил этиш, 

тарбиявий соатларни кенг жорий қилиш ва оммалаштириш,  дарсдан ташқари 

тарбиявий тадбирларни кўпроқ уюштириш муҳим аҳамият касб этади. Демак, 

бу борадаги ишлардан кўзланган натижа олиш учун барча жиҳатлардан 

тўлиқ фойдаланиш ота-оналар билан фаол ишлаш, уларнинг тарбиядаги ўрни 

муҳимлиги боис асосий ҳамкор ташкилот сифатида оила муҳитига ҳам 

бевосита таълим тизими боғлиқлигига эришиш. Таъкидланганидек, фақат 

дарсларнинг ўзи билангина чегараланиб қолмай турли тадбирларни 

кучайтириш ва улар билан тўлиқ ўқувчилар иштирокини таъминлашга 

эришиш, якунда ўқувчиларни ўз ўзидан мактабнинг фаол аудиторияси 

сафига қўшилишига эришиш мақсад самарадорлигини таъминлайди. 

Ўтган йиллар мобайнида республикамизда соғлом ва баркамол, мард ва 

жасур, билимли ва доно, ватанпарвар авлодни тарбиялаб вояга етказишнинг 

янги тизими яратилди. Бу тизимда нафақат маънавий етук, билимдон ва 

зукко шу билан бирга спорт майдонларида тобланган, қийинчиликларни 

енгишга қодир, иродали ва эътиқодли, ўз миллати, ўз ҳалқи учун жонини 

фидо қиладиган, унинг фахри ва ғурурига айлана оладиган соғлом авлодни 

тарбиялаш ягона мақсаддир.  

Эстетик ва ахлоқий кадриятлар, ўзаро, уйғун бўлгандагина жисм ва рух 

уйғоқлиги таъминланади, қадриятлар аждодлардан авлодларга стказиб 

берилиб жамият тараққиѐтига хизмат қилади. 

Юқоридагилардан келиб чиққан холда куйидагича хулоса қилиш 

мумкин: 

Биринчидан, ўзбек халқининг азалий орзуси ва бугунги кундаги асосий 

максадларидан бири бу эришилган мустақилликни абадий сақлаб коладиган, 

ўзининг ақлий заковати ва жисмоний куч-қуввати билан тенглар ичида тенг 

бўлиб келгусида адолатли фақаролик жамиятни қуриб унда яшайдиган комил 

инсонларни тарбиялаб вояга етказишдан иборатдир. Шунга кўра комил 

инсон дунѐвий ва диний билимлар асосларипи эгаллаб фойдали касб-ҳунар 

эгаси бўлган, мустақил фикрлайдиган, юксак ахлоқий ва эстетик 

фазилатларни ўзида мужассамлаштирган, соғлом, умуминсоний ва миллий 

кадриятларга содиқ бўлиб халк, миллат, элат равнақи йўлида заҳмат 

чекадиган, она Ватанининг озодлиги ва ободлиги йўлида жон фидо айлаб 

меҳнат қиладиган шахсдир. 

Бунѐдкорлик ва унинг гўзаллик билан уйғунлигида эстетик тарбия 

воситалари - ўқувчиларни эстетик тарбиялаш мақсадида теварак-атрофдаги 

танлаб олинган турмуш, табиат, санъат эстетикаси ва болаларнинг бадиий 

ижоди ҳисобланади. Оила гўзалликнинг биринчи мактаби. Оила 

аъзоларининг ўзаро муносабатлари, уйнинг жиҳозлари, уларнинг ягона 

бирлиги, уйғунлиги, тартибли жойлаштирилиши, саранжом-саришталик, 

мактабнинг безатилиши, мактабдаги ѐдгорлик ва аълочилар бурчаги 

кабиларнинг барчаси бевосита болалар эстетикасига таъсир этади. Турмуш 

эстетикасининг асосини тозалик ва тартиблилик ташкил этади. Синф 

хоналарида тозаликни сақланиши, табиат бурчагини ташкил этилиши, 

ўқувчилар ижодий ишлари кўргазмаси, аълочилар тахтаси ва бошқалар 

ўқувчиларнинг эстетик дидларини тарбиялайди. Табиат энг муҳим эстетик 

тарбия воситасидир. 

Илова № 1 

Шахс маданият билан қуйидаги соҳаларда 

муносабатда бўлади: 

-биринчидан, маданият таъсир этиш объекти 

сифатида уни ўзлаштиради; 

-иккинчидан, маданий қадриятларни ташувчи 

ва ифодаловчиси сифатида конкрет маданий 

муҳитда фаолият кўрсатади; 

-учинчидан, маданий ижодиѐт субъекти 

сифатида маданиятни ривожлантиради. 

 

Илова № 2 

Шахс маданиятининг шаклланишида 

жамият маданиятининг қуйидаги турлари 

мавжуд: 

1. Ахлоқий маданият 

2. Диний маданият 

3. Иқтисодий маданият 

4. Меҳнат маданияти 

5. Педагогик маданият 

6. Сиѐсий маданият 

7. Ҳуқуқий маданият 

8. Эстетик маданият 

Илова № 3 

Маданиятнинг қуйидаги функциялари бевосита 

шахс билан боғлиқ: 

 

- Гоминизация - уруғдошлик хусусиятларини ўрганиш. Маданият 

«ақлли одам» учун хос бўлган-нутқ, нарсаларни рамзий ифодалаш (ѐки 

мавҳум тафаккур) хусусиятларини ҳар бир одам ўрганишга имкон 

яратади.  

-Социализация- (умумлаштириш) - жамият ҳаѐти учун унинг 

ҳақиқий аъзоси сифатида зарур ҳисобланган маълум миқдордаги 

шартларни ўзлаштириш. Бу функция идрок, тафаккур, нутқ, сўзларни 

қўлланилиши, оҳанги, имо-ишора ва шама, типик ҳодисаларга 

муносабат тарзи, шунингдек, талаб ва қадрият йўналишлари тизимини 

шакллантириш каби андозавий усулларнинг мустаҳкамланиши билан 

боғлиқ. 

- Инкультурация - аввало ўз халқининг, кейин эса 

умуминсоний маданий меросга (аралашиш) муносабатда бўлиш (Бу 

жараѐнни муҳокама қилишга алоҳида мавзу бағишланади). 

- Индивидуализация - маданият маълум шахслар қобилияти, 

иқтидори, хусусиятини ўта ривожлантиришга мўлжалланган. Шахс 

маданияти қолган барча маданиятлар доирасида- (жамият, 

инсоният) энг асосий бўғин бўлиб, бу ҳар бир аниқ шахс 

маданиятининг баркамоллик даражасига жамият ѐки бутун 

инсоният маданияти боғлиқ бўлишини билдиради. 

Илова № 4 

Эстетик англашнинг асосий элементлари: 

- эстетик эҳтиѐж,  

- эстетик муносабат,  

- эстетик туйғу,  

- эстетик дид,  

- эстетик баҳо,  

- эстетик идеал,  

- эстетик қарашлар,  

- эстетик назариялар.  

 

Илова № 5 

Эстетик фаолиятнинг турлари: 

-халқ ижоди ва профессионал ижодий фаолият,  

-бадиий фаолият ва унинг эстетик табиати,  

-илмий фаолият,  

-диний фаолият,  

-ижодий фаолият,  

-техник фаолият. 

